
Облыс әкімінің жұмыс сапары 

Алдымен Еркеш Денисламова келіп, 
баспана мәселесін көтерді. Бұл кісі өткен 
жылы да облыс әкімінің қабылдауына 
жазылып, жолыққан. 2013 жылы қызы  
тұрғын үй кезегіне тұрған. Қазір 27-ші бо-
лып тұр. Мүгедек бала асыраушы ретінде 
тұрғын үй алуы керек. Бұл сауалға өңір 
басшысы ауданда кезекте тұрғандардың 
дені баспаналы болатынын, сол кезде 
тұрғын үй мәселесі де оң шешімін табаты-
нын жеткізді. Келесі кезекте қабылдауға 
келген «Аманат-А» ЖШС-нің жетекшісі 
Мәмбетәлі Әтешов Черкасск ауылдық 
округінде жерді жалға алып, туризмді 
дамытуда ауқымды шаруалар атқарған.  
2022 жылы қыркүйек айында жерді жалға 
алу мерзімі аяқталыпты. Серіктестік 
басшысы ағымдағы жылғы қаңтарда 
«Жер учаскесін жалдау мерзімін ұзарту» 
мемлекеттік қызметін алуға өтініш те бер-
ген. Жалдау мерзімінің аяқталуына бай-
ланысты бұл қызметті алу мүмкін емес. ҚР 
Жер кодексінің 48 бабының 1 тармағына 
сәйкес бұл жер енді конкурстық негізде 
беріледі. Ал конкурс биыл тамызда жари-
яланады. Мәмбетәлі ағамыз бастаған ісін 
ары қарай жалғастыруға мүмкіндік беруін 
сұрады. Бұған өңір басшысы туристік 
нысанның құрылысын жүзеге асыру үшін 
заң аясында бар мүмкіндікті қарастыру 
керегін айтып, аудан әкімі Ғалымжан 
Маманбаевқа тапсырма берді.  

Бейбіт Өксікбайұлы аудандық 
мәдениет үйіндегі халықпен кездесуінде 
облыста экономикалық өсу барлығын, 
атап айтқанда өткен жылы облыс 
экономикасының өсу қарқыны 117,4%-
ды құрады. Бұл - республикадағы ең 
жоғары көрсеткіш екенін алға тартты. 
Ауылшаруашылығына негізделген ау-
данда биыл егістік көлемі 10,1 мың 
гектарға артып, мал шаруашылығынан 
өнім өндіру 1,4 пайызға ұлғаяды. Қант 
қызылшасына да басты назар аударыла-
ды. Жүйелі жұмыс нәтижесін берсе биыл 

қамбаға 450-500 тонна балтамыр түседі 
деп күтілуде. -Өңірде қант қызылшасын 
өңдейтін екі зауыт бар. Көксу қант 
зауытының мүмкіндігі 200-250 мың тон-
на шикізатты өңдеуге жетеді. Қалған 
өнімді өңдеуге Ақсу қант зауытының ша-
масы жетеді. Биыл бұл зауыттың толық 
әлеуетін ашуға бар мүмкіндік жасалады. 
Президент тапсырмасына сәйкес өңір 
қант қызылшасын өндіретін орталық ғана 
болмайды, қант өндіретін локомотивке де 
айналады. Бұл ретте Сарқан ауданының 
да үлесі қомақты. Аудан былтыр облыс 
бойынша жоғары нәтижеге қол жеткізді. 
Биыл да сол деңгейден көрінеді деген 
сенім бар,-деді облыс әкімі. Былтыр аудан 

67,9 млрд. теңгенің ауыл шаруашылығы 
өнімін өндіріпті. Жалпы егіс алаңы 2,7 
мың гектарға ұлғайтылып, 100,7 мың 
гектарды құрап отыр. Биылғы жылы 2,5 
мың гектар алқапқа қант қызылшасын 
себу жоспарлануда. Бұл өткен жылмен 
салыстырғанда 2 есе артық болып отыр. 
Қант қызылшасын дамытуға облыста 8 
жаңа сервистік дайындау орталығына 
62 техника сатып алу үшін қазынадан 
2,5 млрд.теңге бөлінді. Сарқан ауда-
нына болса 14 техника берілмек. Дала 
жұмыстарында су шаруашылығының 
маңызды роль атқаратынын ескеріп  был-
тыр облыстық бюджеттен 106 млн.теңге 
бөлініп, Тәуке және Ащылы-Өзек маги-
стралды каналдары күрделі жөндеуден 
өткізілді. Нәтижесінде 1 321 гектар су-
армалы жер қалпына келтірілген. Де-
генмен мал шаруашылығында біршама 
өзекті мәселелер бар. Сарқан ауданы 
мал шаруашылығы бағытындағы өңір 
болғанына қарамастан, ұсақ мал басы 
өткен жылмен салыстырғанда 3,1%-ға, 
құс - 10,9%-ға  төмендеген.  

(Жалғасы 2-бетте).

Тұрғындар тілегі басты назарда

Мемлекет басшысы Қасым-Жомарт Тоқаев «Халық үніне 
құлақ асатын мемлекет» болу үшін азаматтармен тығыз 

қарым-қатынас орнатудың айрықша маңыздылығын атап 
өткен болатын. Сондықтан да  облыс басшысы халықтың 
тіршілік-тынысын бағдарлау үшін жарты жыл сайын аудан 
жұртшылығымен жүздесуді дәстүрге айналдырған-ды. Жуырда 
Сарқан ауданына Жетісу облысының әкімі Бейбіт Исабаев ресми 
сапармен келіп, алдымен қоғамдық қабылдау ұйымдастырып, 
жергілікті тұрғындарды алаңдатқан мәселелерді тыңдады.

Жақында Мемлекет басшысы Қасым-
Жомарт Тоқаевтың төрағалығымен 
Атырау қаласында өткен Ұлттық 
құрылтайдың үшінші отырысы көкірек 
көзі ашық, санасы ояу жандарға ой 
салғандығы сөзсіз. «Адал адам-Адал 
еңбек-Адал табыс» деп айшықталған 
атауының өзі адалдық ұғымының қандай 
қоғам болмасын, қанша ғасыр өтпесін 
әрқашан өз құнын, мән-мағынасын 
жоғалтпайтындығын көрсеткендей. 
Осы орайда мен аталмыш Құрылтайда 
айтылған мәселелердің ішінде жаныма 
жақын, «Бәрекелді» дегізген мына бір 
Президент пікірлерін қуаттап, өз ойымды 
білдіргім келеді.

«Адал азамат дегеніміз – жақсы 

қасиеттерге ие болып, адал еңбек ететін 
және табысқа адал жолмен жететін 
адам. Яғни, адалдық пен әділдікті 
бәрінен биік қояды. Озық ойлы ұлт болу 
үшін бүкіл қоғам сана-сезімін өзгертіп, 
жаңа құндылықтарды орнықтыруы ке-
рек. Әрбір адам «Адал азамат» деген 
атқа лайық болса, елімізде әділ қоғам 
орнайды. «Адал адам – Адал еңбек – 
Адал табыс» – бір-бірінен ажырамай-
тын ұғымдар. Осы үш тағанды озық әрі 
табысты елге айналудың басты кілті 
деуге болады. Балалар мен жастарды 
тәрбиелеп, олардың бойына осы озық 
құндылықтарды сіңіруге айрықша көңіл 
бөлінуі керек. Өздеріңізге мәлім, соңғы 
бес жылда біз әртүрлі құндылықтар жай-
лы жиі пікір алмасып, ой елегінен өткіздік. 
Оның бәрі уақытша ғана мәні бар жалаң 
тақырыптарды талқылау емес, идеология 
саласында жүргізілетін кешенді жұмыстың 
нақты бағдарын айқындау үшін жасал-
ды» деді Мемлекет басшысы. Сарқан 
өңірінде талай азаматты танимын. Олар 
төңірегіне еңбекқорлығымен танымал, 
адалдығымен абыройлы. Міне, осындай 
парасатты жандардың өмір жолдары жас 

буынға жарқын үлгі, өлмес өнеге. Олар-
мен жастарды жиі жүздестіру, ғибратты 
әңгімелерін тыңдау, адалдықтың ақ туын 
жалау еткен іс-шараларды ұйымдастыру 
біздің тәрбие ісінде ұтар тұсымыз болмақ. 
Балауса жандардың бойына адалдық 
дәнін ексек еліміздің келешегін алаңсыз 
аманаттайтын боламыз. 

Ұзақ жылдар білім саласында тер 
төгіп, қызмет еткен жан ретінде мен 
әсіресе мемлекет басшысының мына бір 
сөздері орынды айтылған деп білемін. 
«Мен бүгін маңызды идеологиялық 
тұжырымдарымыз бен негізгі 
бағыттарымыз туралы тарқатып айтып 
бердім. Тағы да бір қайталап өтейін: бұл – 
Тәуелсіздік және Отаншылдық, Бірлік және 
Ынтымақ, Әділдік және Жауапкершілік, 
Заң және Тәртіп, Еңбекқорлық және 
Кәсіби біліктілік, Жасампаздық және 
Жаңашылдық. Ұлтымыз осы идеялық 
негіздерді басшылыққа алса, болжау-
сыз және қарқынды дамып келе жатқан 
ХХІ ғасырда лайықты орнын табады. 
Құзырлы мемлекеттік органдардың бәрі 
өз жұмысын қайта қарап, осы тұғырнамаға 
үйлестіруі қажет. Атап айтқанда, Оқу-

ағарту министрлігі мектептегі тәрбие 
жұмысын ұйымдастыру тәсілдерін 
жаңартуға тиіс. Сонымен қатар жоғары 
оқу орындары мен колледждер сту-
денттермен жүргізілетін жұмысқа осы 
құндылықтарды үйлестіре кіріктіруі 
керек. Аталған идеалдар Қарулы 
күштеріміздің әскери-патриоттық іс-
шараларына да арқау  болуы қажет,- де-
ген Президентіміз ешқашан өзгермейтін 
адамгершілікке, адами асыл қасиеттерге 
негізделген тәрбие жұмыстарының 
маңыздылығын алғашқы орынға қойды. 
Мұны кезінде әйгілі ойшыл, әлемнің 
екінші ұстазы атанған бабамыз Әбу На-
сыр әл Фараби «Адамға ең әуелі тәрбие 
берілуі керек. Тәрбиесіз берілген білім 
адамзаттың қас жауы» деп айтып кеткен 
болатын. Рас, білім шаңырақтарында ең 
әуелі сапалы тәрбие берілсе, келешекте 
еліміздің ертеңі жарқын болары сөзсіз. 
Жоғарыда айтылған идеологиялық 
тұжырымдар біздің қай салада болсын 
темірқазығымыз, бағыт-бағдарымыз 
болуы тиіс. Ұлттық құрылтайдан алар 
ұлағат, ғибратты ұстаным осы деп 
білемін.

Күлшарбан ҚАЛИЕВА,
аудандық Аналар кеңесінің 

төрайымы, Білім саласының 
ардагері.

Үнқосу

Алға бастайтын бағыт-бағдар айқын

(Соңы. Басы 1-бетте).

Ауданда етті  мал  өсіруге  бағытталған 
шаруашылықтар жоқтың қасы.  Ірі қара 
мал бордақылауға арналған 12 нысанның 
жүктемесі небәрі 52%-ды құрап отыр. Осы 
орайда етті мал шаруашылығын дамытуға 
жете көңіл бөлу керек. Сондай-ақ ауданда 
тауарлы сүт фермасы жоқ, сүт өнімдерін 
өндіретін «Ақ-Бұлақ продукт» ЖШС ғана 
жұмыс істейді. Оның өзі жобалық қуатына 
шыққан жоқ. Биыл Алмалы ауылдық 
округіне қарасты «Бекишев Е.Т.» шаруа 
қожалығы тауарлы сүт фермасын ашу-
ды жоспарлап отыр. Ауданда сүт фер-
маларын ашуға қажетті жағдайлар бар 
екеніне қарамастан, ауыл шаруашылығы 
өнімдерін қайта өңдеу саласы дамымай 
отыр. 

Осындай өзекті шаруаларды атап 
өткен Бейбіт Өксікбайұлы аудан әкіміне 
ауыл шаруашылығы басқармасымен 
бірлесіп, жоғарыда аталған кемшіліктерді 
жоюды және тауарлы сүт фермалары мен 
ауыл шаруашылық тауарларын өңдеу 
кәсіпорындарын ашу бағытында нақты 
жоспарлы шаралар қабылдауын тап-
сырды. Ауылшаруашылығы оның ішінде 
мал шаруашылығын дамытуда кешенді 
жұмыстар атқарылып жатыр. Адам 
денсаулығы үшін төрт түліктің саулығы 
қажет. Оны облыс әкімі өз сөзіне тиек етті.

-Бұл маңызды салаға жете көңіл 
бөлінбеді. Былтыр осы олқылықтың ор-
нын толтыруға қам жасалып, 24 вет-
пункт салынды және мал дәрігерлеріне 
20 көлік берілді. Биыл 23-ін салып, 10 
көлік беруді көдеп отырмыз. Келесі жылы 
25 ветеринариялық пункт бой көтереді. 
Шынын айтқанда бұл тарихта болмаған 
жағдай. Малдың аурудан ада болуы 
адам денсаулығына әсер ететінін естен 
шығармайық,-деді Бейбіт Өксікбайұлы.

Биыл Аманбөктер, М. Төлебаев және 
Шатырбай ауылдарында 3 модульдік 
ветеринариялық пункт салынып, жаз ай-
ларында қолданысқа берілу көзделіп 
отыр. 

Аудан бойынша 2022-2023 жылдары 
пайдаланбай жатқан 42,2 мың гектар жер 
мемлекет меншігіне қайтарылды. Биылғы 
жылдың жоспары 15 мың гектарды  
құраса, бүгінгі күні мемлекет меншігіне 
небәрі 1,8 мың гектары қайтарылған.Жыл 
басынан бері мемлекетке қайтарылған 
ауыл шаруашылығы мақсатындағы жер-
лерге 2 конкурс ұйымдастырылды, кон-
курста 5,9 мың гектар жер табысталды. 

Биыл ауданда халықтың сұранысын 
және конкурстың ашықтығын қамтамасыз 
ету мақсатында республика бойынша 
алғаш рет пилоттық жобамен электронды 
түрде ауыл шаруашылығы мақсатындағы 
жерлерге конкурс ұйымдастырылады. 
Бұл жобада конкурс процесіне жергілікті 
әкімдіктің қызметкерлері араласа алмай-
тын болады. Былтыр бес ауылдық округ-
те 1,5 мың гектар жайылымдық жерлер 
берілсе, осы жылы 2,4 мың гектар жер 
үш ауылдық округтерге берілді. Әлі де 
қосымша жайылымдық жерлер қажет. Бұл 
мәселе, әсіресе, Абай ауылы мен Сарқан 
қаласында  өткір тұр. Аудан әкіміне 
қайтарылған жерлерді бірінші кезекте 
халықтың ауладағы малын жаюға жайы-
лым ретінде бөліп беруді және конкурс 
арқылы табыстауды, қайта айналымға ен-
ген жерлердің мақсатты пайдаланылуына 
қатаң бақылау жасауды тапсырды.

Өнеркәсіп өндірісінде ауданда 28 
кәсіпорын жұмыс істейді. Былтыр 11,3 
млрд.теңгенің өнеркәсіп өнімі өндірілді. 
Биыл 2 айдың қорытындысы бойынша 
өнім өндіру 1,5 есе өсіп,1,8 млрд. теңге 
болып отыр.Жылдың аяғына дейін жалпы 
құны 10,9 млрд. теңгені құрайтын 3 жоба-
ны іске асыру жоспарлануда. 

Былтырғы жылдың қорытындысы бой-
ынша негізгі капиталға салынған инвести-
циялар көлемі 36,2 млрд. теңге болды. 
Аудан әкіміне жоспарланған жобалардың 
уақтылы жүзеге асырылуын  қамтамасыз 
етуді және ауданға инвесторлар тарту 
жұмысын одан әрі күшейтуді тапсырды.

Экономиканың тұрақтылығын 
қамтамасыз етудің маңызды 
факторларының бірі – шағын және орта 
бизнесті дамыту болып табылады.Ау-
данда 3,5 мыңнан астам  жұмыс істеп 
тұрған бизнес субъектісі бар, онда 6,6 
мыңнан астам адам жұмыс істейді. Олар-
дан мемлекеттік бюджетке 320 млн. 
теңге салық түсті, бұл өткен жылмен 
салыстырғанда 1,5 есе көп. 

Аудан әкіміне кәсіпкерлік және 
индустриялық-инновациялық даму 
басқармасымен бірлесіп, ауданның өңдеу 
өнеркәсібіне әлеуетті инвесторларды тар-

туды, осы саланы дамыту жөнінде ша-
ралар қабылдауды, мемлекеттік қолдау 
тетіктерін пайдалана отырып, өндіріс 
көлемін ұлғайтуды тапсырды.

Аудандағы тұрғын үйге кезекте 
тұрғандардың саны жылдан жылға ар-
тып келеді. 2022 жылы кезекте 584 адам 
болса, 2023 жылы 691 адам, осы жылы 
709 адам болды. Биыл ауданда 14,8 мың 
шаршы метр тұрғын үйді пайдалануға 
беру жоспарлануда, оның ішінде бюд-
жет есебінен 10,2 мың шаршы метр, 
жекеменшік тұрғын үй құрылысы есебінен 
4,6 мың шаршы метр. Жергілікті бюд-
жет есебінен Сарқан қаласында жал-
пы құны 1,8 млрд. теңге болатын екі 60 
пәтерлі жалға берілетін үйдің құрылысы 
жүргізілуде, пайдалануға беру мерзімі 
- осы жылдың қазан айы деп көзделіп 
отыр. Былтыр қыркүйек айында Сарқан 
қаласында басталған құны 868,5 млн. 
теңгелік жеті 60 пәтерлі көпқабатты жалға 
берілетін тұрғын үйлердің инженерлік-
коммуникациялық желілерінің құрылысы 
мен абаттандыруы жалғасуда. Тұрғын үй 
кезегіндегі 709 азаматтың  258-і халықтың 
әлеуметтік осал топтары санатына жата-
ды. Бұл топтағы азаматтарды баспана-
мен қамту үшін биыл 50 жалға берілетін 
тұрғын үй сатып алу жоспарлануда. 
Осылайша 2022 жылы 50 пәтер, 2023 
жылы 44 пәтер берілсе, биыл 170 отбасы 
тұрғын үймен қамтамасыз етіледі, сөйтіп 
үй кезегі 23,9%-ға төмендейді. Былтыр 
Сарқан қаласының 2 қазандығы ауысты-
рылды. Нәтижесінде жылу беру сапа-
сы жақсарды. Қазандықтың қуаттылығы 
абоненттер санын арттыруға мүмкіндік 
береді. Осы орайда аудан әкіміне жылу 
жүйесіне қосылатын абоненттер санын 
өсіру шараларын қабылдауды тапсыр-
ды. Ендігі бір маңызды мәселе – халықты 
сапалы ауыз сумен қамтамасыз ету. 
Аудандағы 36 елді мекеннің 28-і неме-
се  77,7%-ы орталықтандырылған су-
мен қамтамасыз етілген.  Таза ауыз су 
мәселесі Сарқан қаласында көптеген 
жылдар бойы өзекті болып келеді. Оны 
шешу мақсатында қаланың бас ауыз су 
торабына ағымдағы жөндеу жүргізу үшін 
сметалық құжаттар әзірленіп, құрылыс-
монтаждау жұмыстарына 283,9 млн. теңге 
қарастырылды. Биыл аяқтау көзделген. 
Биыл Алмалы, Екіаша және Қойлық 
ауылдарының сумен жабдықтау желілерін 
қайта жаңартуға жобалау-сметалық 
құжаттама әзірленуде. Сарқан қаласында 
қоқыс төгетін ұйымдастырылған зама-
науи полигон жоқ. Бұл мәселені шешу 
мақсатында «Сарқан қаласына қатты 
тұрмыстық қалдықтар полигонын салу» 
бойынша жобалау сметалық құжаттама 
әзірленді. Қазіргі таңда жоба мемлекеттік 
сараптамадан өткізудің тиісті рәсімдеу 
шаралары жүргізілуде. Жол мәселесі 
де, әсіресе, ауылдық жерлерде өзекті. 
Сондықтан өңірде инфрақұрылым са-
пасын жақсарту жұмыстары биыл да 
жалғасады.  Былтыр ауданның жергілікті 
маңызы бар автомобиль жолдарын 
жөндеу жұмыстары мен күтіп ұстауға 
4,2 млрд. теңге бөлінді. Атқарылған 
жұмыстардың нәтижесінде «Лепсі-Балқаш 
көлі» автожолының 72 шақырымында 
көлік қозғалысы қамтамасыз етілді. 

Сонымен қатар, тұрғындардың өткен 
жылғы өтініштері бойынша төмендегі 
мәселелер шешімін тапты. 

«Қойлық-Қарғалы» және «Қойлық-
Қарғалы-Шатырбай» облыстық маңызы 
бар автомобиль жолдарын орташа 
жөндеу жұмыстары толық аяқталып, 
пайдалануға берілді. Өткен жылы 745 млн. 
теңгеге 5 елді мекеннің (Сарқан қаласы, 
Аманбөктер, Бақалы, Көкжиде, Қойлық 
ауылдары)  10 көшесіне күрделі және 
орташа жөндеу жұмыстары жүргізілді. 
Биыл ауданның жергілікті маңызы бар ав-
томобиль жолдарын қайта құру, жөндеу,  
сондай-ақ ағымдағы жөндеу жұмыстары 
мен күтіп ұстауға 2,4 млрд. теңге бөлінді. 
Мұқан Төлебаев ауылындағы  Лепсі 
өзенінің көпірін қайта құру жұмыстарын 
жүргізу мақсатында мердігер мекемемен 
келісімшарт жасалды. Жобаның құны - 992 
млн. теңге. Нысанды жыл соңына дейін 
аяқтап, пайдалануға беру жоспарлануда. 
Қарабөгет ауылына кіретін 10 шақырым  
жолдың орташа жөндеу жұмыстарына 
400 млн. теңге қарастырылып,  
жұмыстары осы жылдың мамыр айында 
басталады. Келесі жылы толық аяқтау 
көзделуде. Сондай-ақ Екіаша-Аманбөктер 
тасжолының  3 шақырымын жөндеуге 
жергілікті бюджеттен  111,4 млн. теңге 
бөлінді.  Осы жылы жұмыстары толық 
аяқталады. Биыл 6 елді мекеннің (Сарқан 
қаласы, Бірлік, Бақалы, Қарғалы, Леп-

сы, Қойлық ауылдары) 9 көшесін орташа 
жөндеуге  590 млн. теңге бөлінді. Жоба-
ларды іске асыру нәтижесінде аудандағы 
ішкі көше жолдарының қанағаттанарлық 
жағдайдағы үлесі 71%-ға жетпек. Осы 
тұста «Сарқан-Тополевка автожолының 
37 шақырым» автожолы бойынша айта 
кететін бір мәселе бар. Бұл жолдың 
Екіаша ауылына дейінгі 18 км учаскесіне 
жөндеу жұмыстары 2020-2022 жылдары 
жүргізілген. Алайда ГЭС салынуына және 
таулы аймақта жер асты суларының, 
тұмалардың көп болуына байланысты 
бүгінгі күні ішінара учаскелерінің асфальт 
жабыны қайта жарамсыз күйге түсіп 
отыр. Осы жылы мердігер мекеменің 
есебінен қалпына келтіру жұмыстары 
жүргізіледі және Екіашадан Тополевкаға 
дейінгі жолдың 19 шақырымының екінші 
учаскесіне жоба әзірленуде. Облыс бой-
ынша «Ауыл – ел бесігі» аясында 52 жо-
баны іске асыруға 9,3 млрд.теңге бөлінді, 
оның ішінде Сарқан ауданында 917,6 
млн. теңгеге  5 жоба іске асырылуда. Атап 
айтқанда: Алмалы ауылында 50 орындық 
спорт кешенінің құрылысы және мәдениет 
үйіне күрделі жөндеу жүргізілуде. Сондай-
ақ Қарғалы, Лепсі, Қойлық ауылдарының 
жолдарына орташа жөндеу жасалады 
(құны - 335,9 млн. теңге, ұзындығы - 6,62 
км, аяқталу мерзімі 2024 жылдың аяғына 
дейін). 

Сарқан ауданының экономикасының 
дамуында туризмнің орны ерекше. Мұнда 
дамудың 2 бағыты, яғни тау туризмі 
мен Балқаш көлінің жағалауын дамы-
ту бағыттары айқындалды. Ауданда 
туристерді орналастыратын 19 нысан 
бар, өткен жылдың қорытындысы бой-
ынша 18 мың адамға қызмет көрсетілді, 
оларға көрсетілген ақылы қызмет көлемі 
90,2 млн.теңгені құрады. 

Балқаш көлінің жағалауын дамы-
ту мақсатында «Балқаш» туристік-
рекреациялық аймағының егжей-тегжейлі 
жоспарлау жобасына мердігер мекемемен 
келісімшарт жасалды. Қалақұрылыстық 
сараптама қорытындысы алынған соң 
Балқаш көлінің жағалауында туризмді 
дамыту мақсатында коммерциялық жер 
учаскелері аукцион арқылы берілетін бо-
лады. «Демалыс аймағының инженерлік-
коммуникациялық желілерін салу» жо-
басын іске асыруға (су, электр желісі 
т.б.) 2024 жылы республикалық бюд-
жеттен 2,2 млрд. теңге көлемінде қаржы 
бөлінді. Құрылыс-монтаждау жұмыстары 
биылғы жылдың ІІ тоқсанында басталмақ. 
Туризмді дамыту мақсатында Топо-
левка ауылында визит-орталығын 
ашуға жергілікті бюджеттен 200 млн. 
теңге бөлінді. Мұнда «Жетісу» туристік 
ақпараттық орталығының және «Жоңғар 
Алатау» ұлттық паркінің өкілдері орнала-
сады. 

Білім беру саласында ауданда 62 
ұйым жұмыс істейді, оның ішінде 11 
балабақша, 18 шағын орталық, 30 мектеп, 
2 колледж және балалар шығармашылық 
үйі. Облыстағы 60 бейімделген мектептің 
3-еуі Сарқан ауданында орналасқан 
(Аққайың, Тасқұдық, Еркін ауылдары). 
2024-2025 жылдары 4 бастауыш мектепті 
оңтайландыру жоспарланған. Ерекше 
білім беру қажеттіліктері бар балалар үшін 
31 білім беру ұйымдарында пандустар ор-
натылды. 26 орта мектептің барлығы тур-
никетпен қамтамасыз етілген.

Тұрғындардың өтініші бойынша ба-
лаларды тасымалдау мәселесі шешілді. 
Бақалы ауылындағы Қазыбаев орта 
мектебіне  29 млн.теңгеге автобус са-
тып алынды. Аудан бойынша 5 мектепте 
92 оқушы тасымалданады. Осы жылы 
балалардың қауіпсіздігін қамтамасыз 
ету мақсатында бейнебақылау ка-
мераларын жаңартуға 5,6 млн.теңге, 
5 модификациядағы кабинет сатып 
алуға 60,4 млн. теңге, 6 мектептің 
кітапханаларын жаңартуға 7,2 млн. теңге 
және 20 компьютер сатып алуға 8 млн.
теңге бөлінді. Жазғы демалыспен 1-10 
сынып аралығындағы 6 898 оқушының 
5 500-і қамтылады, оның ішінде қала 
сыртындағы лагерьлерге 600 бала 
жіберіледі. Білім саласын дамытуға ерек-
ше көңіл бөлінуіне қарамастан, орын алған 
келеңсіз жағдайларды да атап көрсеткен 
жөн. Сарқан аудандық білім бөлімінде 
сыбайлас-жемқорлық әрекеттеріне жол 
беріліп, мемлекет қаражатын жымқыру 
фактілері анықталды. Тағы да бух-
галтерлер ісі жалғасып отыр. Әрине, 
заң бұзушылар жауапқа тартылып, өз 
әрекеттері үшін жауап береді. Осы орай-
да облыстық білім басқармасы басшы-
сына, аудан әкіміне білім саласындағы 
жемқорлықтың жолын кесу, алдын алу 

жұмыстарын сапалы атқаруды тапсырды. 
Денсаулық сақтау саласында биылғы 

жылдың сәуір айының соңына дейін 
Черкасск ауылында блокты модульді 
дәрігерлік амбулатория қолданысқа 
беріледі.Сондай-ақ осы жылы жергілікті 
бюджет есебінен 100 млн. теңгеге 
Абай, Аманбөктер ауылдарына блокты-
модульді медпункттер орнатылып, қазан 
айында қолданысқа беру жоспарланып 
отыр. Медициналық құрал-жабдық (жуу 
машинасы бар бейнеэндоскопиялық 
жүйе, цифрлық флюорограф) сатып 
алуға   135 млн.теңге бөлінді. Былтыр 3 
бірлік санитарлық автокөлік  берілді, биыл 
тағы 4-еуі сатып алынады деп көзделуде. 
Сарқан аудандық ауруханасының база-
сында 3-6 жас аралығындағы балалар 
үшін екінші орталық ашу жоспарлану-
да. Биыл қараша айына дейін жергілікті 
бюджеттен 238,2 млн. теңгеге аудандық 
орталық ауруханасындағы инфекциялық 
бөлімшесінің күрделі жөндеу жұмыстары 
аяқталады. «Ауылдық денсаулық 
сақтауды жаңғырту» Ұлттық жобасы ая-
сында 2024 жылы республикалық бюд-
жеттен Ақтұма, Қарғалы, Төлебаев ауыл-
дарында 3 фельдшерлік-акушерлік пункт 
салынады деп жоспарлап отырмыз.

Мәдениет саласында Көктерек 
ауылдық мәдениет үйінің күрделі жөндеу 
жұмыстары мердігердің жозықсыз деп та-
нылуына байланысты аяқталмады.

Қазіргі уақытта аяқталмаған күрделі 
жөндеу жұмыстары нақтыланып, сме-
тасы жасалуда. Конкурс жарияланып, 
мердігер анықталған соң құрылысты биыл 
аяқтауды аудан әкіміне тапсырылды. Со-
нымен қатар, биыл жергілікті бюджет 
есебінен 270 млн. теңгеге Ақтұма және 
Пограничник ауылдарында 2 блокты-
модульді ауылдық клубтар салынады.

Спорт саласында өткен жылы Сарқан 
қаласында орталық стадион қайта 
жаңғыртылып, жабық футбол манежі 
қолданысқа берілді. 

Осылайша әр саланың жай-күйін, 
қордаланған мәселелерді және оларды 
шешу жолдарын ұсынған облыс басшы-
сы жиынды қорытындылай келе, облыс 
әкімінің орынбасарларына аудан әкімімен 
және тиісті басқармалармен бірлесіп, 
бөлінген бюджет қаражатын бекітілген 
жұмыс кестелеріне сәйкес сапалы игеруді, 
ал аудан әкіміне ауданның әлеуметтік-
экономикалық дамуындағы барлық 
айтылған кемшіліктерді жою жөнінде 
нақты шаралар қабылдауды жүктеді. 
Бұдан кейін Бейбіт Өксікбайұлы былтырғы 
жылдың шілде айында тұрғындармен 
көтерілген 4 мәселе бойынша жұмыс 
жүргізіліп жатқанын тұрғындарға 
жеткізді. Нақты атап айтқанда Погранич-
ник ауылдық клубының ескі ғимаратын 
күрделі жөндеу бюджетке тиімсіз деп та-
былды. Сол себепті оның орнына блокты-
модульді ғимарат орнату шешілді. Қазіргі 
уақытта жер телімі бөлініп, мемлекеттік 
жер актісі әзірленуде. Қажетті құжаттар 
дайын болған соң құрылысын жүргізуге 
конкурс жарияланатын болады. Биыл 
құрылысын аяқтау жоспарлануда. То-
полевка ауылының кіреберіс және ішкі 
көше жолдарына асфальт салу және 
Екіаша-Тополевка ауылдары арасындағы 
автомобиль жолын жөндеу жұмыстары 
келесі жылы жүргізіледі. Сарқан аудандық 
мәдениет үйінің алдына Қазақстанның 
Халық әртісі Құман Тастанбековтің 
бюстін орнату үшін идеялық жоба 
Монументтік өнер құрылыстарын орнату 
жөніндегі республикалық комиссияның 
қарауына жолданды.  Идеялық ұсыныс 
республикалық комиссияда мақұлданған 
соң бюстің авторын анықтау мақсатында 
конкурс жарияланатын болады.

Жиын соңында аудан тұрғындары 
облыс әкіміне сұрақтарын қойды. Атап 
айтқанда, Сарқан қаласының аумағында 
жайылымдық жердің тапшылығы, Ақтұма 
ауылындағы мектепті жөндеу туралы 
мәселесі қойылды. Ал Қойлық ауылының 
тұрғыны болса жер мәселесін шешуге 
көмек көрсетуін сұрады. Қолында сот 
шешімі болғанымен мәселенің әлі де 
шешілмегенін алға тартты. Облыс әкімі 
өз кезегінде туындаған тиісті шаруаларды 
шешуге жауаптыларға нақты тапсырма 
беріп,  тұрғындардың мәселесінің түйінін 
тарқатуды міндеттеді.

Содан кейін облыс әкімі бастаған топ 
«Сайранбек Агро» ЖШС-нің көктемгі дала 
жұмыстарына дайындығын пысықтап, 
«Azia Gold» ЖШС дәрілік шөптерді өңдеу 
зауытын аралап, республикада теңдесі 
жоқ кәсіпорнынның қызметімен танысты.

Жақсылық ЖОМАРТҰЛЫ.

Тұрғындар тілегі басты назарда
HALYQ JÄNE BİLIK

86621 ә/б қатардағы құрамның лауазымдарын жинақтау мақсатында бос лау-
азымдарды жасақтауға қолдау көрсетілсін.

Үміткерлерге қойылатын талап:
Ерлерге - әскери билеттің болуы, білімі орта және жоғары;
Әйелдерге - білімі арнайы орта және жоғары.
Қызметтің артықшылықтары:
Әскери қалашықта қызметтік тұрғын үймен қамтамасыз етілуі, гарнизонда 2 

балабақша, орта мектеп бар, балаларды мектепке және кері тасымалдауға арналған 
автобустардың бағыты айналымда болуы. Еңбек сіңірген жылдары 1 жыл үшін 1,5 жыл 
болып есептеледі. Жауынгерлік кезекшілік атқарған кезде жыл сайынғы демалысқа 10 
тәулік қосылады.

Әскери-есепке алу мамандығы маңызды емес, бөлім штатында мамандарды даяр-
лау бойынша 3 айлық курстар өткізетін оқу ротасы бар.

Ниет білдірген кандидаттар мына мекен-жайға жіберілсін: Алматы облысы, 
Шеңгелді кенті, 86621 ә/б.

Туляремия ауруын қоздырушы – жәй көзге 
көрінбейтін өте ұсақ микроб,  табиғат жағдайлары 
бұл микробқа түрліше әсер етеді, мысалы: күн сәулесі 
тікелей түссе туляремия микробы бір сағаттың ішінде 
жойылады. Ал суыққа өте төзімді келеді, яғни ми-
кроб салқын суда немесе ылғалды жерде ұзақ уақыт 
өзінің тіршілік қасиетін жоймайды. Туляремия микро-
бы залалсыздандыруға қолданылатын улы дәрілердің 
әсеріне төзімсіз, тез арада жойылады.

Туляремияның адамға жұғу жолдары әртүрлі бо-
лады. Бұл ауру әдетте ауылдық жердегі ел арасында 
басталады. Себебі халықтың күнделікті кәсібі мал бағу 
шөп шабу, егін салу және балық аулау болғандықтан 
адамдар табиғаттағы жануарлар арасында көп тараған 
туляремия ауруымен немесе бұл ауруды таратушы 
жәндіктермен жиі кездеседі. Тышқандар өте көп болған 
жылдары адамдардың да туляремиямен жиі ауыраты-
ны белгілі. Туляремия ауруын таратушы жәндіктер  жаз 
айларында өніп - өсіп көбейеді. 

Туляремиядан сақтану жолдары. Қазіргі кезде ту-
ляремиядан алдын ала сақтанудың бірден бір шарасы 
– бұл ауруға қарсы вакцина егу болып табылады.

Туляремияның алдын алуда екінші маңызды 
мәселе – бұл ауруды таратушы кеміргіштерді жою. 
Осы жұмыстарды жүргізуге  ауданымызда көктемде 
және күзде барьерлік дератизация  жасалынады. 
Осындай шаралар жүргізілуіне қарамастан әрбір 
адам өзін бұл аурудан қорғануды білу керек. Жалпы 
тазалық шараларын ауыз су алатын орындарда да 
жүргізу шарт. Құдықтарды тышқан түспейтіндей етіп 
қақпақтау, бұлақтарды балдыр мен лайдан тазарту 
керек. Кеміргіштердің өлікселерін жалаңаш қолмен 
ұстауға болмайды. Табиғат туляремия ауруының ор-
дасы болғандықтан адамның бұл аурумен ауру қауіпі 
әрқашанда сақталады.

Құрметті Сарқан аудан тұрғындары, аталған 
аурудың  алдын алу мақсатында  Сарқан аудандық 
бөлімшесінің  ҰСО-ның  дезинфекция секторының 
мамандары 8 сәуір-13 мамыр айларында  көлемі  
338 га - М.Төлебаев,  Үлгі, Красный рыбак, Көкжиде, 
Қойлық, Алмалы, Қарабөгет, Аққайың, Соколов-
ка, Черкасск, Садовое, Қарғалы, Петропавлов-
ка, Көкөзек,  Пограничник ауылдық округтерін 
құрайтын барьерлік дератизацияның дезинсекция-
сы жүргізілетінін сіздерге хабарлайды.

Б.СЕЙТКУЛОВА, 
Сарқан аудандық бөлімшесінің 

дезинструкторы.

Терроризм актісі – қоғамдық 
қауіпсіздікті бұзу,  халықты үрейлендіру, 
мемлекеттік органдардың, өзге 
мемлекеттердің және халықаралық 
ұйымдардың шешім қабылдауына 
ықпал ету немесе мемлекет, қоғам 
қайраткерлерінің қызметін тоқтату 
және бұрыс деп есептеген іс-әрекеті 
үшін кек алу мақсатында жеке 
тұлғаларға, ұйымдарға қарсы жаса-
латын немесе жасаймын деп қорқыту 
әрекеті болып табылады.

Қазіргі таңда «ғимаратқа жарылғыш 
зат қойылды» деп жалған хабарлама тарататындар аз емес. Бұл ретте, Қазақстан 
Республикасы Қылмыстық кодексінде (бұдан әрі – Кодекс) терроризм актісі ту-
ралы көрінеу жалған хабарлама үшін жауапкершілік қарастырылғанын ескер-
те кеткен жөн. Атап айтқанда, осы Кодекстің 273-бабына сәйкес, біле тұра дай-
ындалып жатқан террорлық акт жайлы жалған ақпарат бергені үшін қылмыстық 
жауаптылыққа тарту қарастырылған және ол үшін бес мың айлық есептік көрсеткіш 
мөлшерінде айыппұл салуға не сол мөлшерде түзеу жұмыстарына не бес жылға 
дейінгі мерзімде бас бостандығын шектеуге не сол мерзімге бас бостандығынан 
айыру түріндегі жаза көзделген.

Аталған қылмысты жасаған азаматтар немесе кәмелетке толмаған тұлғалардың 
ата-анасы Кодекске сәйкес жауапкершілікке тартылады. Біле тұра дайындалып 
жатқан террорлық акт жайлы жалған ақпарат беру – мекеменің қалыпты жұмысын 
тоқтатып қана қоймай, төтенше жағдайларда ғана көмек көрсетуге жасақталған 
құқық қорғау қызметтері мен органдарының күшін алаңдатады және көлік 
қозғалысы мен сауда орталықтары жұмысының немесе өндірістің тоқтауына бай-
ланысты экономикалық нұқсан да келтіреді. Осыған байланысты жалған ақпарат 
таратушы айыпты адамға мемлекеттік органдардың шеккен зияндарын өтеу ту-
ралы соттың шешімі шығарылады. Осыған орай, тұрғындардан өздерімен бірге 
жолға алып шыққан заттарға бас-көз болып, қараусыз қалдырмауды сұрай отырып, 
аталған іс-әрекеттер халық арасында үрей тудыратындығын және көрінеу жалған 
хабарламалар таратпау қажеттілігін естеріңізге саламыз.

Сарқан ауданының прокуратурасы.

Келісімшарт бойынша әскери 
қызметке шақырамыз

В целях комплектования должностей рядового состава в в/ч 86621, оказать 
содействие в укомплектовании вакантных должностей.

Требование к кандидатам:
Мужчины – наличие военного билета, образование среднее и высшее;
Женщины – образование средне специальное и высшее.
Преимущества службы:
Обеспечение служебным жильем в городке, в гарнизоне имеется 2 детских садика, 

средняя школа, циркулирует маршрут автобусов для перевозки детей в школу и об-
ратно. Выслуга лет засчитывается 1 год за 1,5 года. При несении боевого дежурства, к 
ежегодному отпуску добавляется 10 суток.

Военно-учетная специальность не имеет значения, в штате части имеется учебная 
рота, которая проводит 3-х месячные курсы по подготовке специалистов.

Изъявивших желания кандидатов направлять по адресу: Алматинская об-
ласть, п. Шенгелді в/ч 86621.

Т.АЛЬСЕИТОВ,
Сарқан ауданының қорғаныс істері жөніндегі бөлімінің бастығы, 

подполковник. 

Приглашаем на воинскую 
службу по контракту

ЖАЛЃАН ХАБАРЛАМА БЕРГЕНI 
‡ШIН ЌЫЛМЫСТЫЌ ЖАЗА

Кене энцефалиті – бұл патологиялық вирустық  ауру, адам 
ағзасына кірумен сипатталатын жұқпа. Энцефалит -  орталық 
жүйке жүйесін тез зақымдайды, тіпті егер адамдар дер кезінде 
дәрігерге  қаралса да, бұл аурудың жаман салдарының болаты-
нын ескеріп бейжай көзқараспен қарап уақытты жіберіп алмау 
қажет. Кене энцефалиті - адам денсаулығының  физиологиялық 
түрде бұзылуына әкеліп соқтырады, ал кейбір жағдайларда, 
бұл аурудың түрі адамдарды мүгедектікке немесе өлімге әкелуі 
мүмкін. 

Сондай-ақ, кене адам денесіне  гүлдерден, ағаш 
бұтақтарынан және әңгімелесуші адамның киімі арқылы жұғуы 
мүмкін. Қайнатылмаған және өңделмеген үй жануарларының 
сүтін тұтыну арқылы болуы да мүмкін: ешкінің, сиырдың. Көп 
адамдар кене энцефалитінің жануарларға жаппай шабуыл 
жасаған кезде жәндіктер сүтке енуі мүмкін екенін білмейді. 
Егер адам  денесіне жабысқан  кенені өлтірсе, сосын кене 
тістеген орынды қасыса онда вирус қанға енуі мүмкін.  Кене 
аурулары мен вирус энцефалитін тасымалдаушы,  яғни, кене-
лер, осы мезгілде барлық жерде жайылған. Адам терісіне кене 
энцефалитін жұқтырудың негізгі уақыттық кезеңі - бұл кеш кел-
ген көктем, жаз және ерте түскен күз. Дәл осы кезеңде кене өте  
белсенді болады. Даму кезеңі  осы уақытта басталады яғни, жа-
сырын инкубациялық кезеңі 2 аптаға тең. Егер кенені жұқтыру 
бірнеше секунд ішінде ғана  болса, ал ауырудың салдары   ұзақ 
уақыт  аралығына созылады. 

ЕСТЕ САҚТАҢЫЗ! СІЗДІҢ ДЕНСАУЛЫҒЫҢЫЗ ӨЗ 
ҚОЛЫҢЫЗДА, ОЛ ТАБИҒАТ АЯСЫНДА ӨЗІҢІЗДІ ДҰРЫС 
ҰСТАУЫҢЫЗҒА БАЙЛАНЫСТЫ.

-Табиғат аясында болғанда ұзын жеңді ашық түсті, денеге 
жабысқан киім киген дұрыс (үстіңізде өрлеп бара жатқан кене 
жақсы көрінеді).

-Қысқа жең, қысқа балақ киім және ашық аяқ-киім кимеген 
жөн;

- Басқа орамал тарту керек;
-Тал-шілік, бұталарды айналып өткен жөн;
-Әдеттегідей, орманға барған кезде кенелер дененің ашық 

аймақтарына шабуыл жасайды (жамбас,тізе, балтыр);
-Серуенге шыққанда міндетті түрде өзінің, бір-бірлерінің 

үстілерін жиі –жиі қарап, тексеріп отыру керек. Әсіресе денеде 
шаш көп жерлерді мұқият қарау керек;

Құрметті, аудан тұрғындары! Кенелерге қарсы өңдеу 
жұмыстарының 1–ші кезеңі 2024 жылдың 15-19.04 
аралығында, ал 2-ші кезеңі 2024 жылдың 30.05-25.06 
аралығында Сарқан шатқалы, Екіаша–Тополевка таулы 
аймақтарында жүргізілетінін сіздерге хабарлаймыз!

Сондықтан, өңдеу жұмыстарынан кейін 45 күн бойы 
аталған аймақтарда адамдардың және малдардың 
жайылымға шықпауы керектігін ескертеміз. Абай 
болыңыздар!

Кене энцефалиті Туляремия және одан 
сақтану шаралары

Өрттің қандай зардап әкелетініне 
адамды қатты сендіріп қажет емес. 
Көптеген қайғы-қасірет отпен абайсыз 
болғандарға келеді. Олар өрт салдарын 
жете бағаламайды және өрт қауіпсіздігі 
ережелерінің шамалы болса да бұзылуы 
туралы ойламайды.

Өрт оқиғаларының басым бөлігі қысқы 
кезеңге келеді, яғни тұрғын үй-жайларды 
жылыту үшін пештер мен электр жылы-
ту құралдары қарқынды қолданылатын 
айларда. Бірақ көктемгі мезгіл де 
қауіпті, ол кезде ауаның атмосфералық 
ылғалдылығы күрт салқындаған кезде 
ылғалға айналады, жылыту пештері үшін 
бұл қауіпті. Түтін құбырларын жиналған 
күлден уақтылы тазарту туралы ойламай-
тын үй иелері де қате әрекет етеді. Бұл 
тек өртке ғана емес, сонымен қатар иісті 
газбен улануға әкеледі. Сондай-ақ, кейбір 
үй шаруасындағы әйелдер пештердің жа-
нында отын, іш киім, аяқ киімді кептіреді, 
бұл көбінесе олардың жануына әкеледі.

Тұншықтырғыш газдың өзі адам 
ағзасына өте қауіпті болып табылады, 
ол медицина тұрғысынан адамның ұзақ 
уақыт бойы түтінді  бөлмеде қалса ты-
ныс алу мүшелері жұмысын тоқтатады. 
Нәтижесінде адам қырағылықты 
жоғалтады және өздігінен қозғала алмай-
ды.

Статистика көрсеткендей, пеш 
жабдықтарын пайдаланатын жеке 
үйлердің тұрғындары өртенгендер ара-
сында қайғылы басымдықты алады.

Түзетілмейтін салдарға әкелуі мүмкін, 
мойынсұнудан шыққан өрт элементінен 
гөрі қорқынышты және қауіпті ештеңе 
жоқ екенін ұмытпаңыз. Егер өрт 
қауіпсіздігінің қарапайым ережелерін 
үнемі орындасаңыз, бұл бақытсыздықты 
уақтылы ескертуге болады. Тек отты пай-
далануда сақтық қана тұрғын үйлерде 
өртті болдырмаудың сенімді құралы бо-
лып табылады.

Р.АХМАРОВ, 
Сарқан ауданы ТЖБ бас маманы, 

азаматтық қорғау аға лейтенанты. 

Пештер жылыту 
көздері және апат 

белгілері

●101 ескертеді

Əдептілік - адам бойындағы 
жағымды қасиет. Бұл жай-

ында ұлы ғұлама Əбу Насыр 
Əль-Фараби «Əдептілік - әрбір 
жеке тұлғаның рухани байлығы, 
қазынасы» деп бағалаған.

«Әдеп» - қоғамдағы адамдардың 
мінез-құлқына қойылатын этикалық 
талаптар. Олай дейтініміз, адамның 
сөйлеу мәнері, іс-қимылы, жүріс-тұрысы, 
өзін ұстай білуі оның мәдениетті, әдепті 
екендігін байқатады. Адамның бойы-
нан әдептілік қасиет көрініп түрса, ол 
парасатты, адамгершілігі мол екендігін 
көрсетеді.

Әдептілік - адам бойына үйдегі 
тәрбиемен, өзін қоршаған ортаның 
қарым-қатынасымен берілетін қасиет. 
Ең алдымен әдептілік сәлемнен баста-
лады.

Сәлемдесу - ізеттіліктің белгісі. Ал 
ізеттіліктен туатын қағида-әдептілік. 
Көпшілік   орынға    келгенде сәлеметсіздеме 
немесе ассалаумағалейкум деп жал-
пылама сәлемдескен жөн. Құшақтасып, 
бет сүйісіп сәлемдесу ер азаматтар 
үшін ерсі қылық. Ер адам алдымен қол 
созбаса, әйел адам ер кісіге қол беріп 
сәлемдесу де әдепке жат.

Ізеттілік пен сыпайылық, әдептілік, 
әдемілік бәрін адам отбасындағы 
тәрбиеден алады. 

Адамның басшысы - ақылы, жетек-
шісі - талап, қорғаны - сабыр, жолдасы 
- кәсіп, қорғайтын қорғаушысы - мінез, 
бәрін тәртіпке реттейтін-әдептілік. 
Біздің халқымыз әр кезде де, нақыл 
сөзді «қазынам», өнегені «өрісім» деп 
таныған. 

Көпшілік орында сағыз шайнау, 
қарқылдап дауыс шығарып күлу, 
қоқыстарды көрінген жерге тастай салу, 
жасы үлкендерге, мүмкіндігі шектеулі 
жандарға, балалы немесе жүкті 
аналарға орын ұсынбау, мобильді теле-
фонмен дауыстап сөйлесу және тағы 
басқа қылықтар адамның әдепсіздігін 
көрсетеді. Кез–келген ортада эмоция-
сын тежей білу немесе шыдамды болу 
арқылы әдептілікке қол жеткізуге бола-
ды. (Қарсы келген үлкен кісіге жол беріп 
өткізіп жіберу, өтіп бар жатып тайып кет-
кен кісіне сүйеу болу, біреудің аяғын ба-
сып кетсе сыпайы түрде кешірім сұрау, 
ал егер өзінің аяғын басып кетсе, ашуға 
бой алдырмау және т.б. ) 

Көшеде жүріп-тұрудың өз тәртібі 
бар. Аяқ киімнің тазалығы, шашының 
таралғандығы сырт көзге әдептілік ай-
насы іспетті. Келе жатып танысыңызды 
кездестіріп қалсаңыз, онымен көшенің 
қақ ортасында тұра қалып сөйлеспеңіз. 
Танысын кездестіргенде әйел кісі жы-
миып танығанын білдіргені дұрыс. Ал 
ер кісі ұзақтан арсалаңдап, қолын со-
зып, амандасуға асықпағаны дұрыс. 
Қазіргі әлемді шарлаған коронави-
рус пандемиясы кезінде қол алыспай 
сәлемдесу өзінің ғана емес өзгенің де 
денсаулығына зиянын тигізбеудің кепілі. 
Қоғамдық орындарда міндетті түрде бет-
пердемен жүру аты жаман кеселдің ал-
дын алуға қосқан әрбіріміздің азаматтық 
үлесіміз. 

Ары-бері өтіп жатқан жүргіншілерге 
кедергі жасамас үшін кездестірген 
танысыңызбен көшенің бір шетіне 
шығып, амандық саулық сұрасқан 
орынды. Әйел кісі ер азаматтың оң 
жағында жүреді. Өзгелерге кедергі жа-
сап, жолды жауып, өзгелердің өтуіне 
мүмкіндік бермей жүру ерсі көрінеді. 
Бағдаршамнан өтерде міндетті түрде 
«жасыл көздің» жануын күтіңіз. Көшенің 
арғы бетіне кез - келген жерден жол-
ды қиып өту өз өміріңіз үшін қауіпті. 
Жаяу жүргіншілерге арналған жолақты 
жол (зебра) белдеуінен өткен дұрыс. 
Гүлзар бақты, көгалды жерді баспауды, 

көшедегі жарық шамдары сындырмау-
ды, саябақтардағы орындықтарға аяқ 
киіммен шықпауды, түкірмеуді және 
т.б. жағымсыз іс-әрекеттерге бармау-
ды отбасында үнемі айтып отыру ұрпақ 
тәрбиелеп отырған ата-ананың міндеті. 

Қоғамдық көлікке кіргенде 
мүгедектерді, балаларды, егде адамдар-
ды, әйелдерді алдымен өткізеді. Егер 
бір есіктен кіріп шығатын болса, әуелі 
адамдардың шығуына мүмкіндік береді. 
Қоғамдық көлікте қатты сөйлеудің, тамақ 
жеудің ыңғайы жоқ. Түшкіргенде және 
жөтелгенде қол орамалды пайдала-
нып, ауызыңызды жауып отырыңыз. 
Вагон ішінде өзінің үсті - басын тәртіпке 
келтірмейді, тырнағын тазаламайды, 
құлағы мен тісін шұқыламайды, бет бояу 
немесе шаш жөндеу де жөнсіз. Газет 
оқығыңыз келсе, оны бүктеп оқыңыз. 
Көршінің оқып отырған газетіне, жур-
налына үңілу, жолаушыларға қадала 
қарау әдепсіздік. Жолаушыларға бар-
лап қарамайды. Қатты күлу де орын-
сыз. Вагон ішінде үй іші мен қызметтегі 
істер жайында сөйлеспейді, өзгелердің 
әңгімесіне құлақ салмайды. 

Жұмыстағы мінез - құлық этикасы бұл 
әріптестер, бәсекелестер арасындағы 
шынайы және тура қарым-қатынас. 
Жұмысқа отбасындағы келеңсіздіктер 
кедергі болмауы тиіс. Қызметтік орта-
да айтылған ақпараттар мен қызметтік 

құпия сол айтылған төртбұрыштан 
тысқа шықпауы қажет. Жұмыс орнын-
да қызметтестермен және бағынысты 
қызметкерлермен руластыққа, жер-
шілдік пен жікшілдікке бой алдырма-
стан, олардың жұмыс тәжірибесі мен 
атқарған қызметіне қарай бағалау орын-
ды. Бағынысты қызметкердің кемшілігін 
көпшліктің көзінше емес, жеке өзіне 
айтып, кемшілігін түзеуіне мүмкіндік 
жасаған орынды. 

Мекеме басшысы неғұрлым жас 
болса, жасамыс қызметкерлер мен 
әйелдерге сәлем береді. Бөлмеге 
кіргенде, басшы бірінші амандасады, 
қызметкерлер орындарынан тұрмай-
ақ амандасады. Басшы өз кабинетіне 
жұмыспен келген әйел қызметкерді 
тұрып қарсы алмайды. Әңгіме ұзаққа со-
зылар болса, орын ұсынады.

Келушінің қызметкерлерді өз 
жұмысынан алаңдатпауы үшін есікті 
қақпай кіргені дұрыс. Басшының 
кабинетіне алдына хатшы болма-
са ғана қағып кіруге болады. Басшы 
қызметкерлеріне есік қағып кіруді ескерт-
кен болса, бұл ережені сақтаған дұрыс.

Қызметкерімен немесе келушімен 
сөйлесіп отырған басшы: іске қатысы 
жоқ қағаздарды ақтарып кетуден; қайта 
- қайта телефонменен сөйлесуден; 
саусақтарымен үстелді тықылдатудан 
аулақ болғаны жөн.

Мемлекеттік қызметшінің әр түрлі 
кәсіби сұрақтарды шешудегі адалдығы 
мен әділдігі, қайырымдылығы мен 
байсалдылығы, әріптестермен өзара 
қарым қатынаста да, жұмыс барысы 
немесе жеке мәселемен келген сырт 
адамдармен қатынаста да маңызды рөл 
атқарады. 

Мемлекеттік қызмет атқару қоғам 
мен мемлекет тарапынан ерекше сенім 
білдіру болып табылады. Сенімге селкеу 
түсірмеу әрбір мемлекеттік қызметшінің 
қызметтік және азаматтық міндеті. 

Ерғазы ҚОШАНБЕКОВ, 
Жетісу облыстық Қоғамдық 

кеңесінің төрағасы және Əдеп 
жөніндегі кеңес мүшесі. 

Əдептiлiк - адам бойындаѓы асыл 
ќасиет

«Таза Қазақстан» республикалық акциясы

Ағымдағы жылдың 8 сәуірі 
мен 11 мамыры аралығында  
еліміз бойынша «Таза Қазақстан» 
республикалық экологиялық 
акциясы жарияланған бола-
тын. Экоакция аясында әр 
аптаға атау қойылып, атау 
шеңберінде тазалық, абаттан-
дыру жұмыстары ұйымдас-
тырылуда. 

Атап айтсақ 8-13 сәуір «Таза өлке» 
деген атпен өтеді. Тұрғындар, қоғам 
қайраткерлері, ұйымдар, кәсіпорындар 
өз аумақтарын, аулаларын тазалайды. 
15-20 сәуір – «Киелі мекен» -тарихи-
мәдени ескерткіштердің аумағын абат-
тандыру жұмыстарына арналады. 22-
27 сәуір – «Жасыл аймақ» күні ағаш 
көшеттерін отырғызу, екпелерді әктеу 
ұйымдастырылады. 29 сәуір-4 ма-
мыр – «Өнегелі ұрпақ» апталығында 
ардагерлер аулалары мен қарттар 
үйлерінің аумақтарын жинау және абат-
тандыру жүргізіледі. Ал 6-11 мамыр – 
«Мөлдір бұлақ» деп аталатын күні су 
айдындарының айналасын қоқыстан 
тазарту ұйымдастырылады. Аталмыш 
ауқымды акция негізінде жұмыс жоспа-

Тазалық санамыздан басталады
ры бекітілді. Әр аптаға жауаптылар, 
жұмыс бағыты анықталып, іс-шаралар 
нақтыланды.   

Экологиялық акцияның «Киелі 
мекен» апталығы аясында Сарқан 
ауданындағы қала және барлық 
ауылдық округтердегі тарихи-мәдени 
ескерткіштерді абаттандыру жұмыстары 
жүргізілді. 100-ге жуық қала тұрғындары 
қатысқан сенбілікте 7 тоннаға жуық 
қоқыс шығарылды. 12 сәуір күні 
басталған тазалық жұмыстарына аудан 
еріктілері мен жастар, ардагерлер және 
қоғам белсенділерінің қатысты. Әуелі, 
Сарқан қаласындағы алаш қайраткері, 
биыл 145 жылдық мерейтойы аталып 
өтетін Мұхамеджан Тынышбаевтың 
құрметіне қойылған ескерткіш аумағын 
ретке келтіру, абаттандыру, орталық 
көшелерді күл-қоқыстан тазалау 
жұмыстары да жүргізілді.

Сондай-ақ Жетісу облысы әкімдігінің 
биылғы қаулысына сәйкес, Сарқан ауда-
ны әкімінің «Ауданның елді мекендерін 
көктемгі-күзгі санитарлық тазарту, абат-
тандыру және көгалдандыру екі айлығын 
өткізу туралы» қаулысымен 2024 жылғы 
наурыз айының 11-нен мамыр айының 
15-не дейін көктемгі және қыркүйек 
айының 15-нен қараша айының 15-не 

дейін күзгі ауданның елді мекендерін 
абаттандыру, санитарлық тазарту, 
көркейту екі айлығы болып жарияла-
нып, аудандық іс-шаралар жоспары 
әзірленіп бекітілген болатын. Бүгінгі күні 
ауданның елді мекендерін санитарлық 
тазалау, абаттандыру іс-шараларының 
жоспары бойынша ағымдағы жылдың 
19 наурыз күні  көктемгі ағаш отырғызу 
күні, 23 наурыз күні Республикалық 
тазару күні, 29 наурыз күні аудан бой-
ынша сенбілік, 3 сәуір «Таза сәрсенбі» 
аудандық тазалық күні, 13 сәуір жалпы 
аудандық сенбілік өткізілді. Саябақтар, 
көпшілік көп жүретін жерлер, әлеуметтік 
және бюджеттік сала мекемелерінің 
аумақтары тазартылды. Аудан бойын-
ша жалпы өткізілген сенбіліктерде 60 
тоннадан артық қоқыс шығарылды.

«Тазалық табалдырықтан бастала-
ды» дегендей, әр адам тазалықты алды-
мен өзінен, ауласынан бастауы қажет. 
Үйдегі балаларды да тазалықты сақтау, 
аула тазалау, ағаш түптерін әктеу сын-
ды жұмыстарға үйрете жүргеніміз артық 
етпес. Себебі бала көргенін істейді 
емес пе?! Ұяда не көрсең ұшқанда 
соны ілерсің демей ме мұндайда атам 
қазақ. Сіз, аулаңызды, көшедегі өзіңізге 
тиесілі аумақты таза ұстап, кез келген 
жерге қоқыс лақтырмасаңыз, қоқысты 
арнайы жәшікке тастап жүрсеңіз, үйдегі 
балаңыз да сол әрекетті қайталайды. 
Сол үшін тазалық пен тәрбиені алды-
мен санамыздан, шаңырақ басынан 
бастағанымыз абзал.

П.ЖЕҢІСХАН.

Сарқаныма көктем 
келді арайлы,

Әнге бөлеп міне 
жатыр маңайды.

Мал біткеннің 
бал татыған уызы.

Қуат болып 
     қанымызға тарайды.
Көктем келді табиғатты оятып,
Күн күркіреп нөсерімен тоя түп.
Тіршіліктің жанданғанын қарашы,
Жер дүниені жасыл түске боятып.

Нұрәділ ЖЕҢІСХАН.

Көктем  келді көңілді!

Көк жүзінде қалқыған,
Мақта бұлттар көрінді.
Мақта бұлттар ішінен,
Топ-топ құстар көрінді.
Аязы кетіп ақпанның,
Шуақты наурыз көрінді.
Қар астынан қылтиып,
Бәйшешек гүл көрінді.

Көк жүзінде жарқырап,
Шуақты күн көрінді.
Сарқырап аққан өзендер,
Жандандырды өмірді.
Алақай! міне достарым, 
Көктем келді көңілді.

Елдос НҰРЛАН.

Көктем

Ой,алақай!
Келді көктем далама!
Көңілді жүр бар бала да!
Бүршік жарған тал-терек,
Қарап тұрмын таңдана.
Ойға баттым аз ғана.
Мен де бүршік жарамын
Әлі –ақ жігіт боламын.

Ілияс МАРАТ.

Көктем келді

Келді көктем 
жылу шашып,

Құстар келді    
нұрын ашып.

Төрт түліктер түледі даламызда,
Жан-жануар, аңдар да ойнап, қашып.
Ағаштарда құлпыра бүршік жарды,
Гүлдер шығып, жер ана таңқалдырды.

 Малика ҒАЛЫМ.

Құстар келді

Шырай беріп айналаға 
көктем лебі,

Құстар келіп, гүл де 
шықты көктемдегі.

Айнала жарқырап 
жасыл болып,

Құстар жүр айналада 
                  ұшып, қонып.
Қар еріп, бәйшешек айналамда,
Бүршік атуға жақын қалды ағаштар да.
Ағаштарға сән бергендей 

келген құстар,
 Жан –жануар, адамзат бірге қостар.

Кәусар МҰРАТ.

Құстарға қамқорлық

Ұшып келген құстарды,
Қуана қарсы аламыз.

Ұя жасап оларға,
Бізде мәз боп қалармыз.
Хабаршысы көктемнің,
Ұзақ қарға өктем үн.
Қарсы алып келген 

құстарды,
Өте шықты біздің күн.

Ақбаян СЕРІКБОЛҚЫЗЫ.

Табиғатты қорғаймыз

Табиғатты қорғау үшін   
достарым,

Жұмылып көшет егейік.
Аянбай –ақ, ерінбей,
Терімізді төгейік.
Табиғатты сүйеміз 

аялаймыз.
Қолымыздағы 

барымызды аямаймыз.
Қорғау  табиғатты  қарызымыз,
Әр баланың міндеті, парызымыз.
                                            Алихан АХМЕТ.
           

Ы.Алтынсарин атындаѓы орта мектебiнiњ  
4 «Б» сынып оќушыларыныњ шыѓармашылыѓынан

Сынып жетекші Р.Кожабекова

Көктем келді арайлы!

Қазір еліміз бойынша азамат-
тардың әскерге баруы неме-

се сол әскерге деген екіұдай пейілі 
жұрт назарында тұрған ең өзекті 
мәселелердің біріне айналып отыр. 
Бірі жақтайды, енді бірі жата кеп 
даттайды. Айналып келгенде, Отан 
алдындағы борышын өтеу кез кел-
ген ер азаматтың міндеті екенін 
ескермей жатамыз. Расында да 
Отанға қызмет ету азамат үшін сол 
міндетті әскери борышын өтеуден 
басталады.  

Еліміз тәуелсіздік алғанға дейін 
кәмелет жасына толып, бүгінде 
жігіт ағасына айналып үлгерген 
азаматтардың көпшілігімен әңгімелесе 
қалсақ, екі жыл қатарынан одақтас елдер 
құрамындағы елдерде Отан алдындағы 
әскери борышын өтеген. Бұл – сол 
заманның қисаңдауға жол бермейтін 
темірдей тәртібінің нәтижесі. Қол-аяғы 
бүтін болса болды басқасына қарамай, 
қару асындырған сол заманның қатал 
заңын көксейтін де солар. Ал қазіргі жа-
старда бұрынғыдай емес еркіндік көп. 
Білім алса жеткілікті деген ой екінің бірінің 
санасына сіңіп қалғаны соншалық, көбі 
оқысам, ақша тапсам, бай-бақуатты бол-
сам деп еліктеушілікпен күн өткізуде. Сон-
да қастерлі Отанымызды, бабаларымыз-
дан мұра болып қалған жерімізді, алпауыт 
елдер арасындағы ұлан-ғайыр мына аты-
рапты кім күзетпек?! Еліне, жеріне деген 
титтей де болса сүйіспеншілігі бар бүгінгі 
жастар соны да бір сәт ойлап қоюы ке-
рек. Дәл қазіргідей сын сағатта еліміздің 
тәуелсіздігі мен тыныштығын сақтап 
қалуда Қазақстан Қарулы Күштерінің 
құрамы толық әрі сенімді деңгейде болуы 
өте маңызды болып отыр. 

Бұл мәселеге ерекше тоқталған мем-
лекет басшысы Қасым-Жомарт Тоқаев 
та азаматтардың әскерге баруға деген 
қызығушылығын оятатын түрлі тетіктерді 
қоғам болып ойластырудың маңызды 
екенін айтып қалды.

– Көптеген жас азаматтарымыз Қарулы 
Күштер қатарында әскери борышын 
өтеуден қашады. Әскери билетке ие болу 
жастардың мақтанышын тудырмайды 
және Отанға қызмет етудің белгісі санал-
майтын болды. Армия қатарында қызмет 
ету, құқық қорғау саласында жұмыс істеу – 
айрықша миссия. Бұл – Отан үшін жанын 
салуға бел буған азаматтардың саналы 
таңдауы. Жастарымызды әскери боры-
шын өтеуге қалай ынталандыруға бола-
тынын біз бүкіл қоғам болып ойластыруы-

мыз керек, – деді Президент.
Ал ауданымыздағы әскерге 

шақырылушыларды анықтау, олармен 
жұмыс жүргізудің  барысы, саладағы 
жаңашылдықтар туралы аудандық 
қорғаныс істері жөніндегі бөлім басшы-
сы, подполковник Талғат Әлсейітовпен 
әңгімелескен едік.

- Президенттің Жарлығына сәйкес 
биылғы жылдың бірінші наурызынан ба-
стап мерзімді әскери қызметке көктемгі 
шақыру басталды. Биылғы жылдың 
көктемінде Сарқан ауданынан Қазақстан 
Республикасы Қарулы Күштері және басқа 
әскери құрылымдары қатарына барлығы 
50-ге жуық адам шақыруға көзделіп отыр,-
дейді Талғат Амантайұлы.

Жасыратыны жоқ, соңғы жылда-
ры әскерді айналып өткісі келетін жа-
стар жиі кездесіп қалады. Кезінде 
Жоңғар шапқыншылығын тойтарған, 
отаршылдыққа қарсы ұлт-азаттық 
күрестерге шыққан, Ұлы Отан 
соғысында қазақтың намысын берме-
ген ата-бабамыздың ұрпағымыз деп 
мақтанатын бүгінгі буын неге Отан 
қорғауға құлшынбайды деген заңды сауал 
көкейімізде тұрады. Әскери дайындықтан 
өту азаматтық парызымыз дейтін ұғым 
– наным азайғандықтан болар көктемгі 
– күзгі шақырудан дәлелсіз себептермен 
жалтарып жүретіндер тәуелсіз еліміздің 
алдындағы парызын өздері атқаруға 
тиісті міндет деп санамайды. Осын-
дай кедергілерді жою мақсатындағы ҚР 
қорғаныс министрлігінің әскери қызметтің 
беделін нығайту және жастардың әскерге 
деген ынтасын арттыру жөніндегі жобала-
ры қолдауға тұрарлық. Биылдан бастап 
еліміздің жетпістен астам жоғары оқу 
орындарымен жасалған келісімдер бой-
ынша Отан алдындағы борышын өтеген 
жастар әскерден кейін екі жыл ішінде 

жоғары оқу орындарына ақысыз 
ҰБТ тапсырусыз түсе алады. Бұл 
ретте үздіктердің үздігі жоғары оқу 
орындарында тегін оқи алады. 
Осы санат үшін келісім бойын-
ша жоғары білім ордалары 3000 
орын берді. Сондай-ақ, әскери 
кафедраға конкурстан тыс түсуге 
де мүмкіндік берілетін болады.

Негізі Президент көтерген 
мәселенің орынды екенін ашық 
айтқым келеді. Біз бұл мәселені 
бұған дейін де айтып келеміз. Ал 
оған мемлекеттік деңгейде мән 
берілгені дұрыс болды. Бұл жер-
де басты мәселе әскер қатарында 

болған азаматтарға түрлі тетіктер бой-
ынша жеңілдіктер қарастыру. Мәселен, 
азаматтардың мойнында несиелері бол-
са, оны әскер қатарынан алынған сәттен 
бастап бір жыл мерзімге тоқтата тұру не-
месе әскерден келгеннен кейін жұмысқа 
орналасу мәселесін қарау сынды жұрт 
қызығатындай тетіктер ойластыру және 
оны жүзеге асыру маңызды. Әр күзгі, 
көктемгі әскерге шақыру маусымында 
біз ауданға қарасты ауылдарды аралап, 
өз тарапымыздан ақпараттық түсіндірме 
жұмыстарын жүргіземіз.

Аудандық қорғаныс істері жөніндегі 
бөлімде былтырғы жылғы көктемде Отан 
алдындағы борышын өткерген жауынгерді 
кездестірдік. Қойлық ауылының тұрғыны 
Жарқын Бақбер ҚР Ұлттық қауіпсіздік 
комитетіне қарасты Жаркент Арасан шека-
ра заставасында шыңдалып, ары қарайғы 
өмірін әскери саламен байланыстырмақ. 
Жас сарбаздың айтуынша қазіргі әскерде 
ешқандай қиындық жоқ, барлық қажетті 
жағдайлар жасалған. Әлімжеттік болған 
жоқ, басшыларға бағынып, берілген тап-
сырмаларды орындап отырған. Бозбала-
лар бір жылдың ішінде шыңдалып, нағыз 
ер азамат болып шығады.

Иә, әскер – өмір мектебі. Оның 
қазанында қайнап, сынағына шыңдалып 
шығу кез келген азамат үшін өмірлік 
олжа болатыны сөзсіз. Себебі әскерде 
тапсырма орындалуы керек. «Жоқ» де-
ген олар үшін жарамсыз және қисынсыз 
жауап. Сонымен қатар әскерде болған 
азамат өмірде де мәселелермен бетпе-
бет келгенде оны шешудің жолын іздейді. 
Кез келген сынаққа сынбайды, керісінше 
қарсы тұрады. Сол үшін үлкен өмірдің 
алғашқы баспалдағынан әр азамат өтуі 
керек.

Жақсылық ЖОМАРТҰЛЫ.

Əскер – µмiр мектебi
Толыќ адам

концепциясы

Абай мен XXI ғасырдың арасын-
да қандай байланыс бар? Әрине 
оқыған адамға ой салар сауал. 
«Адамзаттың бәрін сүй, бауырым 
деп» деген ақынның өлең жолда-
ры  – адамгершілік асыл қасиетті 
меңзеп тұрғандай. Ұлт пен нәсілге, ру 
мен тайпаға, ел мен жерге бөлінбей 
тұтастай «Толық адам» идеалогиясын 
құрған,  Абай атамыздың өлеңдері мен 
қара сөздері, біз үшін рухани азық деп 
білемін.  Ұлы ақын Абай Құнанбаевтың 
өзі өлсе де өлеңдері мәңгі өшпек емес. 
Ұрпақтан-ұрпаққа мұра болып, ұлт бо-
лып қалыптасуымызға Абайдан қалған 
құнды қарасөздері мен өлең жолдары 
өз ықпалын тигізді деп білемін. Дана 
ақынымыз айтқан толық адам мектеп 
қабырғасында жаттаған  «Ғылым тап-
пай мақтанба»  өлеңінен бастау алады.

Өсек, өтірік, мақтаншақ,
Еріншек, бекер мал шашпақ –
Бес дұшпаның, білсеңіз.
Талап, еңбек, терең ой,
Қанағат, рақым, ойлап қой –
Бес асыл іс, көнсеңіз. Иә, бес асыл 

қасиетті бойына тоғытқан адам ғана 
«Толық адам».

Мемлекет басшысы Қасым-Жомарт 
Тоқаев «Абай және ХХІ ғасырдағы 
Қазақстан» атты мақаласында нақты 
міндеттер қойып: «Біз Абайдың «толық 
адам» тұжырымын қайта зерделеуіміз 
керек. Бұл бағытта ғалымдарымыз 
тың зерттеулерді қолға алуы қажет. 
«Толық адам» концепциясы, шын-
дап келгенде, өміріміздің кез келген 
саласының, мемлекетті басқару мен 
білім жүйесінің, бизнес пен отбасы 
институттарының негізгі тұғырына ай-
налуы керек деп есептеймін», «Әркім 
отаншыл, білімпаз, еңбекқор, тәртіпті, 
адал, әділ, үнемшіл әрі жанашыр бол-
са, алынбайтын асу жоқ. Абайдың 
«Толық адам» ілімінен бастау алатын 
«Адал азамат» тұжырымдамасының 
түпкі мәні – осы» деді. Демек қазіргі 
тоқтаусыз дамып жатқан уақытта 
адам баласы ең бірінші- адам болып, 
адамгершілік қасиеттерін сақтап қалу  
керек деп білемін.  Отанымызға адал 
азамат болу үшін, қазіргі қоғамда өмір 
сүріп жатқан әр адам өзіне «Мен Абай 
айтқан толық адаммын ба?» деген 
сұрақты қоюы керек шығар бәлкім...  

Керімхан ҚЫЗЫРБАЙ, 
«Қарабөгет ауылдық округі әкімі 

аппаратының» жастар ісі-жөніндегі 
әдіскер нұсқаушысы.  

Патриотизм



19 сәуір  2024 жылe-mail: Igiman01@mail.ruARQANS TÁRBIE 6

 Мақсат қыз балаларға адамгершілік, 
адалдық, іс - қимыл, жүріс - тұрыс дағдысы, 
қыз намысы, сымбаты туралы жан - жақты 
мағлұмат беру арқылы қыз балалардың 
бойына рухани - адамгершілік, әдептілік, 
сыпайылық, тиянақтылық, имандылық, 
тазалық сияқты қасиеттерді дамыту. 
Сондай-ақ жеке бас гигиенасын сақтауға, 
әдепсіздік пен азғындық жолға түспеуге 
тәрбиелеу.

Кездесу барысында қатысушылар 
мен қонақтар қыз баланың жан - жақты 
тәрбиесі, болашағы туралы ой қозғап, 
пікірлерін ортаға салды. «Адамгершіліктің 

бастауы - ананың алақаны мен мейірімі» 
деген қорытынды сөзбен аяқталған 
қонақтар ұлт тәрбиесі, ел тәрбиесі 
тек қыздардан бастау аларын шараға 
қатысушы  жастар түсінді деген оймен 
тәмамдады. Қызғалдақ - қыздарға барлық 
жақсылықтармен, білімді, саналы болула-
рына тілек білдірді.

Келесі кезекте мектеп психологтары 
Алтынай Сейсембекқызы мен  Гүлнұр 
Мейрамбекқызы қыздарға арналған тре-
нинг өткізіп, шараның мәнді де мағыналы 
болуларына атсалысты.

Шығыстың ұлы ғалымы әл - Фара-

би «Жас жеткіншектеріңізді көрсетіңіз, 
мен сіздердің болашақтарыңызды ай-
тып берейін» деген екен. Адамның 
адамгершілік, адалдық, саналылық 
дәрежесі – оның тәртібі мен іс - әрекетін 
анықтайтыны әлдеқашан дәлелденген. 
Адам баласының бойында жақсы да, 
жаман да қасиеттер болады екен. Бізге 
ақылдылықты, адалдықты, қарапайым 

Эстетикалық тәрбие дегеніміз балалардың бойында өз өмірін 
сұлулық заңдарына сай құра алу кажеттіліктері мен дағдыларын 
қалыптастыру және енбекте, қоғамдық іс-әрекетте адамдармен қарым 
- қатынасты сұлулық идеалдарына негіздеу. Эстетикалық тәрбиенің 
мақсаттары – балалардың шығармашылық қабілеттерін, әлемді 
сұлулық заңдары арқылы тануға қызығушылықтары мен талпыныста-
рын дамыту. 

Осы орайда қазақтың біртуар ағартушысы Ы.Алтынсарин 
эстетикалық тәрбиенің баланың сана-сезіміне әсерін, рөлін 
айқындайды. Ұлт ұстазы халықтың көркем шығарма туындыларының 
жас өскінге әсерін өте жоғары бағалап, өнердегі және өмірдегі барлық 
әдемі  нәрселердің құндылығын түсінуге тек қана білім берудің арқасында 
жетуімізге болады деп есептейді. Ы.Алтынсарин өзінің педагогикалық 
еңбектерінде, тек білімділікке ғана емес, мәдениеттілікке де үндейді. 
Оның педагогикалық еңбектері эстетикалық көзқараспен тығыз бай-
ланысты. Ол: Мектеп қазақ халқының арасында жаңаша мәдениетті 
өмір сүрудің жаңа әдет - ғұрып, тәртіп, тазалық, қолөнер мен өнердің 
үлгісі болуы қажет," - деп атап көрсетті. Ы.Алтынсарин өзінің барлық 
педагогикалық теориясында жас-жеткіншектердің эстетикалық 
тәрбиесін қалыптастырып, жетілдіруде қазақ халқының ғасырлар 
бойы тәрбие саласында жиған бай тәжірибесін негізге алу қажет де-
ген пікірді ұстанды. Ыбырай сол кездің өзінде - ақ, өнерге балалар-
ды да ынталандыруға атсалысты. Онсыз да ұмыт болып бара жатқан 
әдеттерді тезірек меңгеріп, құнды, пайдалы деген жағын эстетикалық 
талғаммен қабылдап, өмір қажетіне шығара білуге шақыруы қазіргі за-
ман талабымен тығыз ұштасып жатыр. Осы айтылғандар Ыбырайдың 
әдет - ғұрып, салт - дәстүрді тәрбие саласының өзекті мәселесі деп 
қарағандығының дәлелі. Сондай-ақ әдеби-көркем туындыларды 
(көркем өнер, ән, кинофильм, драмалық шығармалар, сәулет өнерi, 
әдебиет т.б.) оқушыларға эстетикалық тәрбие беру мақсатына тиiмдi 
пайдалануға болады.

Әсіресе әдемілікті сезуде, эстетикалық көзқарасты қалыптастыруда 
табиғат зор роль атқарады. Табиғат адамды қуанышқа бөлейді, 
сезімін дамытады, эстетикалық түсінігін байытады. Адам табиғаттағы 
бақылаушы ғана емес, ол тұтынушы, сұлулықты жасаушы 
шығармашылық тұлға. Сондықтан өзінің күшін, қабілетін адамдар 
бақыты үшін табиғатқа өзгеріс жасауға жұмсауы керек. Мысалы, елді 
мекендерді көгалдандыру, бақ және гүлдер өсіру, мәдениет және де-
малыс орындарын безендіру ‒ бұл маңызы зор эстетикалық шаралар 
болып табылады. Өз кезегінде осындай тәрбиелік дүниелерді оқушы 
тәрбиесіне тиімді пайдаланудың маңызы зор болмақ.

Х.ДУВИЕН,
Абай атындағы мектеп - гимназияның мектепалды

даярлық сыныбының жетекшісі.

Дөңгелек үстел

Ќыз тəрбиесi – ±лт тəрбиесi
Жақында  Н.Островский атындағы мектеп – лицейде "Қыз 

тәрбиесі – ұлт тәрбиесі" тақырыбында дөңгелек үстел 
өткізілді. Жиынға 8, 10, 11 сынып оқушы қыздары, ауданымыздың 
білім саласында 40 жылдан астам  қажырлы қызмет жасаған, қалалық 
Əжелер алқасының төрайымы Қалиева Күлшарбан Мырзабайқызы 
және Н.Островский атындағы мектеп-лицейінің Əжелер алқасының 
төрайымы Бояринова Раиса Родионовна арнайы келіп қатысты.

- кішіпейілділікті, инабаттылықты, 
шыншылдықты үлкендер үйретеді. Адам 
болатын адамгершілігі бар қыз бала - 
барлық жақсы қасиеттерді үйреніп, жаман 
мінез әдеттерден, ұнамсыз қылықтардан 
аулақ болуға тырысуы керек. Жиынға 
қатысқан ару қыздарымыз осындай ой 
түйгені анық.

Өз тілшіміз.

Қазіргі уақыт  өте серпінді және тез 
өзгеріп жатқаны белгілі. Себебі,заман 
ағымына сай оқыту және оқыту процестері 
осы өзгерістерге бейімделуі керек. Білім 
берудің мақсаты білім алушылардың  
мәдени көкжиегін кеңейту ғана емес, 
сонымен қатар халықаралық деңгейде 
қажетті білім мен дағдыларды алуға 
мүмкіндік беру болып табылады. Тілді 
оқытуға келетін болсақ, оны үйренудің 
нәтижесі шексіз әрі әлемде өмір сүруге 
деген дайындық болуы керек.

Мен ағылшын тілі пәнінің мұғалімі 
болғандықтан, ең бірінші оқушыларымның 
тілдік дағдысын қалыптастыруға 
бағыттаймын. Егер оқушылар жетістікке 
жетуді қаласа, олар тілді қолдануға, 
сондай-ақ пәндік білімге деген сенімділігін 
де арттыру түсетіні анық. Тағы бір 
айтарым, ағылшын тілі сабағында  
оқушыларды сөзді дұрыс қолдана білуге, 
өз ойын орнықты жеткізуге сөйлей білуге 
жетелейтін тәсілдің бірі- тіл дамыту 
жұмыстары.

Тіл дамыту мақсатында жүргізілетін 
жұмыстар оқушының ойлау қабілетіне, 
сондай-ақ жеткізе білуіне, шығармашылық 
ізденісіне жол ашады. Оқушының білімі 
ғана жетіліп қоймай қабілетінің, дарын 
көзінің ашылуына түрткі болады. Тіл да-
мыту жұмыстарында басшылыққа басты 
мәселелердің бірі оқуылардың сөздік 
қорының неғұрлым көп болуы және оны 
тиімді қолдана білуі жүйелі қажет етеді.

Ағылшын тілі сабақтарындағы тіл  
ұстарту жұмыстарының негізгі мақсаты- 
дұрыс, сауатты оқушының ауызша және 
жазбаша ойын, грамматикасын дұрыс 
құрап, жүйелі сөйлеуге үйрету. Мұғалім 
ретінде біз  оқушының ауызша және жазба-
ша тілін дұрыс грамматикалық ережелерді 
жақсы білуге,  тыныс белгілерін дұрыс 
қоюға үйретіп, сөйлемді дұрыс құрып 
байланыстыруға дағдыландыру керекпіз.

Тіл дамыту жұмыстары ауызша-
жазбаша жаттығулар, мәтінмен жұмыс, 
мазмұндама, жоба, шығарма, мінездеме 
беру, суретпен жұмыс, сұраққа жау-
ап жаздыру, жоспар жазу, оқу сияқты 
жұмыс түрлері арқылы іске асырыла-
ды. Тіл дамытудағы өнімді тәсілдердің 
бірі - шығармашылық тапсырмалар. 
Шығармашылық тапсырмалар әр алуан 
болғанымен, мәні біреу-ол жаңа мазмұн 
жасау. Әрбір бала өзінше талантты, 
әрбір бала шығармашыл бола ала-
ды. Шығармашыл бала өзінің қабілетін, 
күш-қуатын, бейімділігін сезіне алады. 
Оқушылардың ауызекі сөйлеу тілдері мен 
жазба тілдерін тіл дамыту жұмыстарын 
назарға ала отырып жүргізудің тиімділігі 
зор.

Оқушыларды тіл дамыту жұмыстарын 
шығармашылық жұмыстарға жетелеуде 

төмендегідей талаптарды басшылыққа 
алуға болады:

-Шығармашылық жұмыстар 
жеке тұлғаның қабілетін дамытуға 
бағытталады;

-Білімді өз беттерімен алу іс-
әрекеттеріне көзделеді;

-Шығармашылық ізденістеріне жол 
ашылады;

-Оқушылардың қызығушылығына 
түрткі жасалды;

-Модель, жоба құруларына, ой 
еркіндіктеріне тағы басқасына жол ашы-
лады;

- Іздендіру, зерттеу жұмыстарына 
жұмылдырылады.

Көрсетілген талаптарды орындай от-
ырып оқушы сапалы да, тиянақты білім 
алып, оны жақсы игереді және сөйлеу  
үшін оқушының жеткілікті сөздік қоры да 
молайады. 

Ағылшын тілінде оқушылардың ауызекі 
сөйлеу дағдыларын қалыптастыру үшін  
А.С.Границкаяның «Оқытудың жүйелі 
қалыптасқан технологиясы» атты еңбегін 
де  қолдану өте тиімді. Олар: естіп-тыңдап 
түсіну, қатысымдылық сөйлеу, оқу, жазу 
сияқты дағдыларды үйренеді. 

Оқушылардың ауызекі сөйлеу 
дағдыларын қалыптастыру үшін тіл мен 
сөйлеу процесін жіктей оқытып, оқушының 
дұрыс сөйлей білуіне көңіл  бөлу қажет. 
Әр мұғалім ағылшын тілі сабақтарында 
дамыту жұмыстарын шығармашылықпен 
жүргізіп, дұрыс ұйымдастыра білсе, ол 
оқушының күнделікті өмірдегі құбылысты 
жан-жақты түсіне білуіне, білген  
нәрселерін ауызекі сөздеріне қолдана 
білуіне жағдай жасайды. Оқушының тілін 
дамыту жұмыс,  ол баланың жалпы  ойын 
дамыту деген сөз, өйткені оқушы пәнді 
оқып үйренсе де,  өзінің істеген жұмысы, 
көрген-білгені туралы күнбе-күн сөйлеп, 
ойын қалыптастырып отырады, яғни 
оқушылардың тілін дамыту  мәселесі 
олардың  ойлау қабілетімен байланы-
стырылса, сондай-ақ, ойлау мен сөйлеу 
процесінің бірлігіне ұйымдастырылады.

Қорытындалай келе айтарым, 
оқушылардың тілдік дағдыларын 
қалыптастаруда жоғарыда аталған  тіл 
дамыту жұмыстары оқушылардың 
пәнге деген қызығушылығын, ауызекі 
сөйлеу дағдыларын, шығармашылық 
қабілеттерін  дамытады. Берілген тап-
сырмаларды өз беттерімен орындаула-
рына жол ашады. Ең бастысы, сөйлеу 
тілдерінің көркеюіне, өз ойын еркін жеткізе 
білулеріне, сауаттылықтарының артуына 
да түрткі болады.

Джамиля ТИЛЕМИСОВА, 
Ы.Алтынсарин атындағы орта 

мектебінің  ағылшын тілі пәнінің 
мұғалімі. 

Аѓылшын тiлi сабаќтарында 
тiлдiк даѓдыларды дамыту 

əдiстемесi

Оќушыѓа эстетикалыќ 
тəрбие берудіњ мањыздылыѓы

Мүгедектігі бар адамдар үшін кедергісіз орта құру шеңберінде Сарқан  ауданын-
да әлеуметтік және көлік инфрақұрылымы нысандарын бейімдеу және олардың 
қолжетімділігіне мониторинг жүргізу бойынша жұмыстар жүргізілуде. Аталған іс-
шаралар инклюзивті орта құруға, тең мүмкіндіктерді қамтамасыз етуге, сондай-ақ 
ерекше қажеттіліктері бар азаматтарды елдің әлеуметтік, мәдени, экономикалық, білім 
беру және саяси өміріне ықпалдастыруға бағытталған.

Мүгедектігі бар адамдар үшін нысандарды бейімдеудің негізгі аспектілерінің бірі 
әлеуметтік маңызы бар ұйымдарды арнайы электр көтергіштермен, пандустармен, 
тактильді ақпарат және телекоммуникация құралдарымен жарақтандыру болып табы-
лады.

Ерекше қажеттіліктері бар азаматтардың нысандар мен қызметтерге қол жеткізу 
құқығы 2023 жылғы 20 сәуірдегі № 224 - VII ҚРЗ «Қазақстан Республикасының 
әлеуметтік кодексінде»  (154-бабы 1-тармағы 6-тармақшасына), Қазақстан 
Республикасындағы сәулет, қала құрылысы және құрылыс саласындағы мемлекеттік 
нормативтер «Ғимараттар мен  имараттарды  халықтың қимылы шектеулі  топта-
ры үшін  қолжетімділіктің  есебімен жобалау (ҚР ЕЖ 3.06-101-2012), «Қазақстан 
Республикасындағы сәулет, қала құрылысы және құрылыс қызметі туралы» (11-баптың 
2-тармағы) Қазақстан Республикасының 2001 жылғы 16 шілдедегі № 242 Заңы және 
Қазақстан Республикасының өзге де нормативтік-құқықтық актілерінде бекітілген.

Азаматтар мен үкіметтік емес ұйымдардың өтініштері негізінде әлеуметтік қорғау 
жөніндегі  уәкілетті органы-Жетісу  облысы бойынша Еңбек және халықты әлеуметтік 
қорғау министрлігінің Еңбек комитетінің департаменті (бұдан әрі - Департамент) 
нысандардың мүгедектігі бар адамдар үшін қолжетімділік нормаларына сәйкес келуіне 
тексеру жүргізеді.

Бұзушылықтар анықталған жағдайда Департамент нысандардың  меншік иелеріне 
нұсқама береді. Нұсқаманы орындамағаны үшін Әкімшілік кодекстің 83-бабында 
әкімшілік жауапкершілік көзделген: лауазымды тұлғаларға 50 АЕК, шағын кәсіпкерлік 
субъектілеріне немесе коммерциялық емес ұйымдарға 120 АЕК, орта кәсіпкерлік 
субъектілеріне 200 АЕК, ірі кәсіпкерлік субъектілеріне 400 АЕК мөлшерінде айыппұл 
салынады.

«Сарқан ауданының жұмыспен қамту және 
әлуметтік бағдарламалар  бөлімі» мемлекеттік мекемесі. 

        

Пара дегеніміз не ? Пара – бұл біреудің 
лауазымды тұлғаға белгілі бір әрекеті не-
месе әрекетсіздігі үшін ақша немесе басқа 
да материалдық құндылықтарды беру. 
Пара берушіде, пара алушыда Қазақстан 
Республикасының қылмыстық кодексіне 
сәйкес жауапкершілікке тартылатынын 
ұмытпау керек.  

Қазақстан Республикасының 
қылмыстық кодексінің 366-бабы. Пара 
алу 1. Мемлекеттiк функцияларды 
орындауға уәкiлеттiк берілген адамның 
не оған теңестiрiлген адамның не-
месе жауапты мемлекеттік лауазым-
ды атқаратын адамның не лауазымды 
адамның, сол сияқты шет мемлекеттің 
немесе халықаралық ұйымның лауазым-
ды адамының пара берушiнiң немесе 
оның өкiлi болған адамдардың пайдасы-
на жасаған әрекеттері (әрекетсiздiгi) үшiн, 
егер мұндай әрекеттер (әрекетсiздiк) осы 
адамның қызметтiк өкiлеттiктеріне кiретін 
болса не ол лауазымдық жағдайына 
байланысты осындай әрекеттерге 
(әрекетсiздiкке) ықпал жасай алатын бол-
са, сол сияқты жалпы қамқорлығы не-
месе жол берушілігі үшін өзіне немесе 
басқа адамдарға ақша, бағалы қағаздар, 
өзге мүлiк, мүлiкке құқық немесе мүлiк 
сипатындағы пайда түрiнде жеке өзi не-
месе делдал арқылы пара алуы –мүлкі 
тәркіленіп, белгілі бір лауазымдарды 
атқару немесе белгілі бір қызметпен ай-
налысу құқығынан өмір бойына айыра от-
ырып, параның жиырма еселенгеннен елу 
еселенгенге дейінгі сомасы мөлшерінде 
айыппұл салуға не бес жылға дейінгі 
мерзімге бас бостандығынан айыруға жа-
заланады.

1-1. Құқық қорғау органының 
қызметкері немесе құқық қорғау орга-
нында жауапты мемлекеттік лауазым 
атқаратын адам немесе судья жасаған 
дәл сол іс-әрекет–мүлкі тәркіленіп, белгілі 
бір лауазымдарды атқару немесе белгілі 
бір қызметпен айналысу құқығынан өмір 
бойына айыра отырып, параның отыз 
еселенгеннен елу еселенгенге дейінгі 
сомасы мөлшерінде айыппұл салуға 
не алты жылға дейінгі мерзімге бас 
бостандығынан айыруға жазаланады.

2. Осы баптың бірінші және 
1-1-бөліктерінде көзделген, айтарлықтай 
мөлшерде жасалған іс-әрекеттер, сол 
сияқты заңсыз әрекеттері (әрекетсiздiгi) 
үшiн пара алу–мүлкі тәркіленіп, белгілі 
бір лауазымдарды атқару немесе белгілі 
бір қызметпен айналысу құқығынан өмір 
бойына айыра отырып, параның елу есе-
ленгеннен алпыс еселенгенге дейінгі со-
масы мөлшерінде айыппұл салуға не үш 
жылдан жеті жылға дейінгі мерзімге бас 

бостандығынан айыруға жазаланады.
3. Осы баптың бірінші, 1-1 неме-

се екінші бөліктерінде көзделген іс-
әрекеттер, егер олар: қорқытып алу жо-
лымен; адамдар тобының алдын ала 
сөз байласуымен; iрi мөлшерде; бірнеше 
рет жасалса–мүлкі тәркіленіп, белгілі бір 
лауазымдарды атқару немесе белгілі 
бір қызметпен айналысу құқығынан өмір 
бойына айыра отырып, параның алпыс 
еселенгеннен жетпіс еселенгенге дейінгі 
сомасы мөлшерінде айыппұл салуға не 
жеті жылдан он екі жылға дейінгі мерзімге 
бас бостандығынан айыруға жазаланады.

4. Осы баптың бірінші, 1-1, екінші не-
месе үшінші бөліктерінде көзделген іс-
әрекеттер, егер оларды қылмыстық топ 
жасаса, сол сияқты аса ірі мөлшерде 
жасалса– мүлкі тәркіленіп, белгілі бір 
лауазымдарды атқару немесе белгілі 
бір қызметпен айналысу құқығынан өмір 
бойына айыра отырып, параның жетпіс 
еселенгеннен сексен еселенгенге дейінгі 
сомасы мөлшерінде айыппұл салуға не 
он жылдан он бес жылға дейінгі мерзімге 
бас бостандығынан айыруға жазала-
нады. Егер сыйлықтың құны екi айлық 
есептiк көрсеткiштен аспаса, осы баптың 
бірінші бөлігінде көрсетілген адамның 
бiрiншi рет сыйлық түрiнде мүлiкті, 
мүлiкке құқықты немесе өзге де мүлiктiк 
пайданы алуы бұрын жасалған заңды 
әрекеттерi (әрекетсiздігі) үшiн алдын ала 
уағдаластық болмаған кезде маңызы 
аз болуына байланысты қылмыс бо-
лып табылмайды және тәртiптiк немесе 
әкімшілік тәртіппен қудаланады.

Қазақстан Республикасының 
қылмыстық кодексінің 367-бабы. Пара 
беру 1. Мемлекеттік функцияларды 
орындауға уәкілеттік берілген адамға 
не оған теңестірілген адамға неме-
се жауапты мемлекеттік лауазымды 
атқаратын адамға не лауазымды адамға, 
сол сияқты шет мемлекеттің немесе 
халықаралық ұйымның лауазымды ада-
мына жеке өзіне немесе делдал арқылы 
пара беру–мүлкі тәркіленіп, белгілі бір 
лауазымдарды атқару немесе белгілі 
бір қызметпен айналысу құқығынан 
өмір бойына айыра отырып, параның 
жиырма еселенгеннен отыз еселенген-
ге дейінгі сомасы мөлшерінде айыппұл 
салуға не бес жылға дейінгі мерзімге бас 
бостандығынан айыруға жазаланады. 2. 
Айтарлықтай мөлшерде жасалған дәл 

сол іс-әрекет–мүлкі тәркіленіп, белгілі 
бір лауазымдарды атқару немесе белгілі 
бір қызметпен айналысу құқығынан өмір 
бойына айыра отырып, параның отыз 
еселенгеннен қырық еселенгенге дейінгі 
сомасы мөлшерінде айыппұл салуға не 
үш жылдан жеті жылға дейінгі мерзімге 
бас бостандығынан айыруға жазалана-
ды. 3. Осы баптың бірінші немесе екінші 
бөліктерінде көзделген іс-әрекеттер, егер 
олар: адамдар тобының алдын ала сөз 
байласуымен; ірі мөлшерде; бірнеше 
рет жасалса–мүлкі тәркіленіп, белгілі бір 
лауазымдарды атқару немесе белгілі 
бір қызметпен айналысу құқығынан өмір 
бойына айыра отырып, параның қырық 
еселенгеннен елу еселенгенге дейінгі 
сомасы мөлшерінде айыппұл салуға не 
жеті жылдан он екі жылға дейінгі мерзімге 
бас бостандығынан айыруға жазала-
нады. 4. Осы баптың бірінші, екінші не-
месе үшінші бөліктерінде көзделген іс-
әрекеттер, егер олар аса ірі мөлшерде 
жасалса немесе оларды қылмыстық 
топ жасаса-мүлкі тәркіленіп, белгілі бір 
лауазымдарды атқару немесе белгілі 
бір қызметпен айналысу құқығынан өмір 
бойына айыра отырып, параның елу есе-
ленгеннен алпыс еселенгенге дейінгі со-
масы мөлшерінде айыппұл салуға не он 
жылдан он бес жылға дейінгі мерзімге бас 
бостандығынан айыруға жазаланады.

1. Осы Кодекстің 366-бабының бірінші 
бөлігінде көрсетілген адамға бұрын 
жасаған заңды әрекеттері (әрекетсіздігі) 
үшін сомасы немесе құны екі айлық 
есептік көрсеткіштен аспайтын сыйлықты 
бірінші рет беру, егер осы адам жасаған 
әрекеттер (әрекетсіздік) алдын ала 
уағдаластықпен байланысты болмаса, 
қылмыстық жауаптылыққа әкеп соқпайды.

2. Пара берген адам, егер оған 
қатысты осы Кодекстің 366-бабының 
бірінші бөлігінде көрсетілген адам тара-
пынан параны қорқытып алу орын алған 
болса немесе егер осы адам пара бергені 
туралы құқық қорғау органына немесе 
арнаулы мемлекеттік органға өз еркімен 
хабарласа, қылмыстық жауаптылықтан 
босатылады.

Ж.МОЛДАХАН,
"Жоңғар Алатауы"  МҰТП Жану-

арлар дүниесін қорғау және өсімін 
молайту бөлімінің басшысы.

Пара мен жаза

В рамках создания безбарьерной среды для лиц с инвалидностью в Сарканском 
районе проводятся работы по адаптации и мониторингу доступности объектов со-
циальной и транспортной инфраструктуры. Данные мероприятия направлены на 
создание инклюзивной среды, обеспечение равных возможностей, а также интегра-
ции граждан с особыми потребностями в социальную, культурную, экономическую, 
образовательную и политическую жизнь страны.

Одним из основных аспектов адаптации объектов для лиц с инвалидностью яв-
ляется оснащение социально-значимых организаций специальными электрически-
ми подъемниками, пандусами, тактильными средствами информации и телекомму-
никаций.

Право граждан с особыми потребностями на доступ к объектам и услугам за-
креплено в «Социальном кодексе Республики Казахстан» от 20 апреля 2023 года № 
224 - VII ЗРК (пп. 6, п. 1 ст., 154), в своде правил проектирования зданий и соору-
жений Республики Казахстан (СП РК 3.06-101-2012) Законе Республики Казахстан 
«Об архитектурной, градостроительной и строительной деятельности в Республике 
Казахстан» от 16 июля 2001 года № 242 (п. 2, ст. 11) и иных нормативно-правовых 
актах Республики Казахстан.

На основании обращений граждан и неправительственных организаций уполно-
моченным органом социальной защиты - Департаментом комитета труда Министер-
ства труда и социальной защиты населения по области Жетісу (далее - Департа-
мент) проводятся проверки объектов на их соответствие нормам доступности для 
лиц с инвалидностью.

В случае выявления нарушений, Департамент выдает предписание собствен-
никам объектов. За неисполнение предписания статьей 83 Административного 
Кодекса предусмотрена административная ответственность: штраф в размере 50 
МРП - на должностных лиц, 120 МРП - субъекты малого предпринимательства или 
некоммерческие организации, 200 МРП - субъекты среднего предпринимательства, 
400 МРП - субъекты крупного предпринимательства.

ГУ  «Отдел занятости и социальных программ 
Сарканского района».

Мүгедектігі бар адамдар үшін 
қолжетімді ортаны ұйымдастыру

Организация доступной среды для 
лиц с инвалидностью

Сот ісіндегі 
медиация

Қазақстан Республикасының 
«Медиация туралы» Заңы еліміздегі 
медиацияны ұйымдастыру сала-
сындағы қоғамдық қатынастарды, 
оны жүргізу қағидаттары мен рәсімін 
реттейді.

Медиация – тараптардың ерікті 
келісімі бойынша жүзеге асыры-
латын, олардың өзара қолайлы 
шешімге қол жеткізуі мақсатында 
медиатордың жәрдемдесуімен 
тараптар арасындағы дау-
ды (дау-шарды) реттеу рәсімі, 
яғни медиация үшінші бейтарап 
көзқарасты ұстанатын медиатордың 
қатысуымен дау-жанжалдарды 
шешудің баламалы әдісі, оны та-
раптарды өзара келістіру тәсілі не-
месе мәмілегер, бітімгер деп түсіну 
абзал. Ол екі жақтың еріктілік, 
құпиялық, тең құқылығын сақтай 
отырып, тараптардың өзара тиімді 
бітімге келуіне жол ашады. Медиа-
цияны толық қолдану сот қызметінің 
жұмысын оңтайландырып, жұмыс 
жүктемесін анағұрлым азайтуға 
қолайлы мүмкіндік туғызады. 

Медиация рәсімін енгізу мен 
қолдану – қоғамдық қарым-қаты-
настың мәдениетін арттырады. 
Медиация институтын азамат-
тық сот ісін жүргізумен қатар, 
қылмыстық істерді қарау бары-
сында қолдану тәжірбиеде бар. 
Қазақстанда медиацияның дамуы-
на, әрі бірегей құқық қолдану прак-
тикасын қалыптастыруға мүмкіндік 
жасайды. Елдегі медиация 
институтының дамуына мемлекеттік 
билік органдары барынша қолдау 
көрсетіп, институттың кең құлаш 
жаюына ықпал етуі қажет. Өйткені 
медиацияның біздің елімізде 
болашағы зор. Оны бір деңгейде 
қолдасақ, медиация халқымызға игі 
әсерін тигізері анық.

А.БЕРЧИМБЕТОВА,    
Сарқан аудандық соты 

әкімшісі басшысының м.а. 

Хабарландыру/Объявление

Наурыз-ел 
мен елді бірлікке, 

ынтымаққа 
шақыратын 
татулық пен 

достықтың мей-
рамы. 

Наурыз мейра-
мын кіші жастан ба-
стап балалардың 
бойына сіңіру,  қазақ халқының салт- дәстүрін көрсету және оны құрметтей білуге 
тәрбиелеу мақсатында «Күншуақ» шағын орталығында  ата-аналармен бірігіп «Наурыз-
той думан» атты ертеңгілік ұйымдастырылды. Ұлттық ойындармен, әдет-ғұрпымызбен 
байланыстыра өткен мерекемізге Мирастың әжесі Алыбаева Нұршат Абилкумаров-
на Наурыз әже болып келіп, тақпақтатып тілегін айтып, балаларға шашуын шашып, 
ертеңгілігімізді ашып берді. Мұсылман ұғымы бойынша 21-наурыз күні түнгі сағат үште 
аспаннан Қыдыр ата түседі екен. Осы күні әр адам қандай ой-арман ойласа, ол наурыз 
айында қабыл болады деген ырыммен, ақ ниетпен, шын пейілмен, дархан көңілмен 
ортамызға Қыдыр ата болып,  Мединаның атасы Жолдасбаев Ерлан Исагалиевич келіп 
өзінің наурыз мерекесіне арналған ақ батасын айтты. Ұлыстың ұлы күнінде Күн мен түн 
теңеледі деп ортаға жарқыраған күніміз  - Шұғыланың әжесі Молдахметова Жұмагүл 
Даутахуновна мен жұлдыздай жымыңдаған түніміз - Томиристің әжесі Мамбетбаева 
Мая Тохтарбековна келіп, шарамыздың сәнін келтірді. Музыка әуенімен әндетіп ортаға 
қолында домбырасы, арқасында қоржыны бар Әлкеннің әкесі Абдрашев Қайрат Ар-
манович  Алдар болып келіп, балалармен амандасып өзінің сараң байды алдап, ша-
панын киіп «Күншуақ» шағын орталығына  түрлі ұлттық  «Асық ату», «Арқан тартыс», 
«Қыз қуу» ойындарын ойнатуға келгенін айтып, балаларды ойынға шақырды.   Ата-
аналардың көрінісі де өте керемет болды. Наурыз мерекесіне «Әкелер ұйымының» 
мүшелігіндегі асқар тау әкеміз Мұрат Санат Серікұлы шағын орталыққа демеушілік 
көрсетіп, ұлттық құндылығымызды дәріптеу мақсатында ұлттық нақышта безендірілген 
жер үстелін сыйға тартты. Ертеңгілігіміздің соңында сөз кезегі берілген мектеп бас-
шысы Кыдырманова Кенжегүл Сеиткановна ата-аналарды Ұлыстың ұлы күні наурыз 
мерекесімен құттықтап, «Күншуақ» шағын орталық атынан мерекеге ат салысқан ата-
аналарды мақтау қағаздарымен марапаттады. Бала, немере деп жанын беріп жүрген 
ата –аналарыма шағын орталық атынан алғысымызды білдіреміз.

Т. КЕМЕРБАЕВА, 
Қарауылтөбе орта мектебінің «Күншуақ» 

шағын орталығының  аға тәрбиешісі.

Наурыз-той думанАудан тұрғындарының назарына!
Еліміздегі күрделі су тасқыны жағдайына байланысты жаңа бизнес-идеяларды 

іске асыру үшін гранттар алуға өтінімдерді қабылдаудың бірінші легінің мерзімдері 
уақытша ауыстырылады. Өтінімдерді қабылдаудың басталуы туралы халыққа 
қосымша хабарланатын болады.

К сведению жителей района!
В связи со сложной паводковой ситуацией в стране временно переносятся сроки 

первого потока приема заявок на получение грантов для реализации новых бизнес-
идей. О начале приема заявок население будет проинформировано дополнительно.

 «Жетісу облысының жұмыспен қамтуды үйлестіру және әлеуметтік 
бағдарламалар басқармасы» мемлекеттік мекемесінің «Жетісу облысы бой-
ынша еңбек мобильділігі орталығы» коммуналдық мемлекеттік мекемесінің 

«Сарқан ауданының мансап орталығы» филиалы.

 «Сарқан ауданының ішкі саясат, мәдениет, тілдерді дамыту  және спорт бөлімі»  
мемлекеттік мекемесінің   азаматтарды және заңды тұлғалардың өкілдерін  жеке 

мәселелері бойынша қабылдау кестесі

«Сарқан ауданының ішкі саясат, мәдениет, тілдерді дамыту  және спорт бөлімі»  
мемлекеттік мекемесінің қызметкерлерін жеке мәселелері бойынша қабылдау 

кестесі

Сарқан ауданындағы Ұлы Отан 
соғысының соңғы ардагері, ауданның 
Құрметті азаматы Галкин Алексей Фе-
дорович өмірден өтті. Қанды қырғынның 
ортасынан аман келіп, туған елі мен 
жерінің өсіп-өркендеуіне өлшеусіз үлес 
қосқан қарт майдангердің қайтыс бо-
луына байланысты отбасының, туған-
туыстарының қайғысын бөлісеміз.

Галкин Алексей Федорович 1927 
жылы 01 қаңтарда Сарқан ауданы, 
Қарғалы ауылында дүниеге келген. 
1943-1944 жылдары «Всемирное Пла-
мя» колхозында қызмет атқарған. 
1944 жылы Қызыл әскер қатарына 
шақырылып, Отан алдындағы боры-
шын Қиыр Шығыста өтеді. 1945 жылы 
жапондарға қарсы соғысып, Ұлы Жеңісті 
жақындатуға өз үлесін қосты. Алексей 
Федорович соғыс жылдарында көрсеткен ерліктері үшін «Ерлік үшін», «Жапо-
нияны жеңгені үшін» медалдарымен, 1985 жылы «Отан соғысы» орденімен, 
«Еңбек ері» медалімен марапатталған.

Төрт баласынан сегіз немере сүйіп, түрлі салаларда қажырлы еңбек 
етіп, қоғамдық жұмыстардың да бел ортасынан табылған Галкин Алексей 
Федоровичдің жарқын бейнесі жерлестерінің есінде мәңгі сақталады.

В Сарканском районе ушел из жизни последний ветеран Великой Отече-
ственной войны, почетный житель Сарканского района Галкин Алексей Фе-
дорович. Мы разделяем горе семьи и близких в связи со смертью старого 
ветерана, пережившего суровую войну и внесшего неизмеримый вклад в раз-
витие своей страны.

Галкин Алексей Федорович родился 01 января 1927 года в селе Каргалы. 
В 1943-1944 годах работал в колхозе "Всемирное пламя". В 1944 году был 
призван в ряды Красной Армии. В 1945 году воевал в Японии. Алексей Федо-
рович награжден медалями "За отвагу", "За победу над Японией" за подвиги, 
проявленные в годы войны. В 1985 году награжден медалью" Герой труда " и 
орденом За участие в Великой Отечественной войне. 

Яркий образ Алексея Федоровича Галкина, имевщего четверых детей и во-
семь внуков, который много трудился в различных сферах, занимавщегося 
общественными работами, навсегда останется в памяти земляков.

Сарқан ауданының әкімдігі, 
аудандық мәслихат аппараты, 

аудандық Ардагерлер кеңесі.

Продается дом в 2-х уровнях. Тел 87017732841.

Продается 2-х этажный дом с общей площадью 400 
кв.м. с земельным участком 22 соток, по адресу г. Сар-
кан, ул. Тәуелсіздік № 247. Или обмен на 3-х комнатную 
квартиру в городе Талдыкорган. Обращаться по тел. 8776 
7370548, 8775 692 2726.

Сулейменов Тынышбай Данабековичтің атына тіркелген Сарқан 
ауданы, Қарғалы ауылы, Первомайская (қазіргі Тілендиев) көшесі №4 
үйдің 0,4757 га көлемді жерінің №1143736, кадастрлық нөмірі 03-263-030-
329 және Қарғалы ауылы, Первомайская (қазіргі Тілендиев) көшесі №5 
үйдің 0,2498 га көлемді жерінің №1149755, кадастрлық нөмірі 03-263-030-
328 тұрақты жер пайдалану құқығын беретін мемлекеттік тіркеу актілері 
жоғалуына байланысты  жарамсыз деп танылсын.

Туристский маршрут № 6  
«Лесной Питомник»

Протяженность туристского маршрута «лесной питомник»  составляет 0,5 
км. В лесном питомнике имеется четыре места отдыха, оборудованные всем 
необходимым для отдыха посетителей и туристов, имеются специально от-
веденные места для приготовления пищи. Беседки накрыты навесами, места 
отдыха хорошо освещены светом.  Так же по маршруту «лесной питомник» 
оборудовано место с лебедями и бассейном  для фото и видео съемок моло-
дожен, Так же по маршруту можно наблюдать прекрасные виды на посадки 
лиственных и хвойных деревьев  лесного питомника.  

Посещайте  туристский маршрут «Лесной питомник»,  тел: 5 – 40 - 39.

Т. АУБАКИРОВ, 
мастер лесного питомника РГУ «Жонгар Алатауский» ГНПП. 


